
Слова ад Акелы

З вялікай радасцю вітаем цябе ў зграі ваўчанятаў, якая на-
лежыць да Федэрацыі Еўрапейскага Скаўтынгу (ФЕС). Разам 
з намі ты перажывеш незабыўныя моманты, будзеш удзельні-
чаць у цудоўных забавах, экскурсіях, паходах, здабудзеш новы 
вопыт, адкрыеш прыгажосць прыроды, нашай беларускай гісто-
рыі i традыцый, а праз усё гэта станеш лепшым чалавекам. У нас 
ты пазнаёмішся з новымі, цікавымі людзьмі, здабудзеш зор-
кі, навыкі, якія будуць сведчыць пра ўзровень твайго развіцця 
ў розных сферах жыцця.

Гэтая кніжка дапаможа табе ўдасканаліць старыя i здабыць 
новыя навыкі, з дапамогай якіх ты зможаш лепш служыць ін-
шым. У ёй ты зможаш запісваць свае дасягненні, здабытыя на-
выкі, а таксама яна дапаможа табе ўдзельнічаць у гульнях, ар-
ганізаваных у тваёй зграі.

Жадаем поспехаў на шляху прыгодаў сям’і ваўчанятаў!

новыя беды жыхарам джунгляў. Шэр Хан рыкаў са злосці i спраба-
ваў запалохаць ваўка пагрозамі. Нечакана маці-ваўчыца таксама 
адазвалася i загадала яму выбірацца адтуль i дадала, што бярэ на 
сябе адказнасць за хлопчыка. Аднойчы ён вырасце і заб’е Шэр Хана, 
калі той не будзе напагатове.

Такім чынам, хлопчык застаўся з ваўкамі i выхоўваўся, як у сваёй 
сям’і. Яго назвалі Маўглі i навучылі розным таямніцам джунгляў, бе-
ганню i паляванню на жывёлаў. Ён павінен быў шмат чаму навучыц-
ца, як і кожны малады воўк. 

Вандроўнікі падгледзелі, як выглядае вучоба сапраўднага ваўча-
няці. На першых уроках ён вучыцца хуткасці i спрытнасці. Гэта дазва-
ляе яму ганяцца за конікамі — бегаць, скакаць і падкрадвацца. По-
тым яму загадваюць паляваць, калі хочацца есці, і тады ён спрабуе 
ганяцца i скакаць за птушкамі, але разумее, што гэта не прыносіць 
ніякага выніку. Каб паляванне было паспяховым, трэба суцішыцца, 
паўзці, падкрадвацца паціху, чакаць у засадзе. Калі ваўчанё добра не 
навучыцца гэтаму, загіне ад голаду. Яго абед залежыць ад яго самога.

Тое самае адбываецца і з хлопцам, які хоча стаць ваўчанём. Спа-
чатку ён вучыцца ўсім паводзінам i абавязкам ваўчаняці ад старэй-
шых ваўчанятаў, якія могуць яго гэтаму навучыць. Табе спатрэбіцца 
для гэтага дастаткова сілы i энергіі. Усе неабходныя навыкі ты бу-
дзеш здабываць ў гульнях i практыкаваннях. Але каб пракладваць 
сабе ў жыцці дарогу, толькі гульняў i практыкаванняў недастатко-
ва. Калі хочаш дасягнуць поспехаў у жыцці, ты павінен старанна 
глядзець i вучыцца ўсяму, што можа дапамагчы табе ў выбранай 
прафесіі. Вынік будзе залежыць ад цябе самога, а не ад бацькоў ці 
настаўнікаў.

Старайся быць сапраўдным ваўчанём, рыхтуючыся да самастой-
насці ў жыцці. Пазней, калі станеш скаўтам, ты навучышся, што трэ-
ба рабіць, каб стаць дарослым чалавекам.

  I Сіянійская зграя
Аднойчы далёка ў Індыі велічэзны тыгр прабіраўся праз джунглі 

ў пошуках спажывы. Неяк ён прыйшоў у месца, дзе ў беднай хатцы 
жыў дрывасек са сваёй сям’ёю. Тыгр падумаў, што было б цудоўна 
здабыць на вячэру чалавека альбо яшчэ лепей — тоўсценькага дзі-
цёнка. Але, хоць гэта быў вялікі i дужы звер, яму не хапала адвагі, 
каб сустрэцца адзін на адзін з узброеным чалавекам. Таму ён упо-
тайкі падпоўз да вогнішча, шукаючы ахвяру, аднак не быў дастатко-
ва асцярожным i ўлез у гарачыя вуглі. Ад болю тыгр завыў. Гэта раз-
будзіла жыхароў дому, i ён мусіў уцякаць, так нічога i не здабыўшы.

У часе гэтага начнога здарэння адзін маленькі хлопчык выйшаў 
з дому i знік у хмызняку. Там ён сустрэў вялікага старога ваўка. Гэты 
звер быў адважны і добры. Бачачы, што хлопчык зусім не спало-
хаўся, ён узяў яго далікатна ў пашчу, — так, як сабака бярэ часам 
сваіх шчанюкоў, — i занёс у сваю пячору, якая была недалёка. Там 
маці-ваўчыца паклапацілася пра дзіцяці i прыняла яго ў сваю сям’ю 
ваўчанятаў.

Крыху пазней шакал Табакі прыйшоў да тыгра, якога звалі Шэр 
Хан, i кажа яму: «Спадар Тыгр, я ведаю, што здарылася з маленькім 
хлопчыкам. Калі вы яго заб’еце, можаце i мне даць кавалачак за тое, 
што я скажу, дзе яго шукаць. Ён у пячоры, пад скалою». Шакал — 
гэта брыдкая, хітрая істота. Пакідае іншым паляванне i барацьбу, 
а сам бадзяецца ў пошуках рэштак i адкідаў.

Шэр Хан адразу ж накіраваўся да пячоры, але ён мог ўсунуць 
туды толькі галаву, таму што адтуліна была надта вузкая для яго 
вялікага цела. Шэры воўк бачыў усё гэта i толькі насміхаўся з яго, 
сказаўшы, каб той ішоў прэч i сам злавіў спажыву, калі галодны, за-
мест таго, каб блукаць i думаць пра рабунак чужой здабычы. 

Жыхар джунгляў не павінен парушаць Закон джунгляў, паводле 
якога нельга забіваць чалавечую істоту, паколькі гэта выклікае яшчэ 
большы наплыў людзей, што шукаюць забойцу, i толькі прыносіць 

Ворагі

Шэр Хан — гэта вялікі шкадлівы тыгр, які меў моцныя іклы 
i кіпцюры, але, як большасць шкоднікаў, ён быў не надта адваж-
ны, калі нехта «браўся за яго ўсур’ёз». Ён не падпарадкоўваўся 
ніякім законам: мяняў тэрыторыю палявання, нікому не распа-
вядаючы, і паляваў на людзей, што катэгарычна забаранялася. 

Табакі — гэта худы i хітры шакал. Ён прыкідваўся сябрам 
i падлізваўся да самых моцных, але толькі дзеля недаедкаў, якія 
такім чынам атрымліваў. Ён спрабаваў дагадзіць мацнейшым, 
каб выманіць ежу, бо сам не мог яе упаляваць.

Бандэрлогі, малпіны народ — гэта малпы. Яны не маюць такіх 
законаў, як ваўкі, i жывуць без правадыра. Яны толькі пляткараць 
i лічаць сябе вельмі дасціпнымі i кемлівымі, але на самай справе 
нічога не ўмеюць. Гэтыя малпы любяць хваліцца i шмат гаварыць 
пра свае задумы, але ніколі нічога не выконваюць, толькі гультаю-
юць замест таго, каб працаваць. Бандэрлогі злыя i брудныя. Ніхто 
ў джунглях не хоча мець з імі аніякіх адносінаў. Яны баязлівыя, ха-
ваюцца на дрэвах, кідаюцца адтуль арэхамі i палкамі ў іншых жы-
вёлаў. Ніколі нічога не памятаюць, увесь час плануюць устанавіць 
уласныя законы, але адразу ж пра іх забываюцца.

Я думаю, што часам трапляюцца дзеці, якія маглі б належа-
ць да зграі Бандэрлогаў. Падобна да іх, яны шмат гавораць, але 
мала робяць, неахайныя i абадраныя, баязлівыя i зласлівыя, не 
слухаюцца законаў i не прызнаюць дысцыпліну. Ваўчаняты ж па-
водзяць сябе інакш.

Як бачыш, жывёлы ў джунглях падобныя сваімі характарамі 
да людзей, а жывёлаў гэтых значна больш, чым мы паспелі 
ўзгадаць.

Сябры i ворагі Маўглі

У джунглях Маўглі меў шмат сяброў. Яны дапамагалі яму 
i падказвалі, як правільна сябе паводзіць. Але таксама былі i тыя, 
хто не жадаў яму дабра. Ці зможаш ты распазнаць, якія жывёлы 
належаць да сяброў Маўглі, а якія да ворагаў?

Сябры

Акела — гэта мудры стары воўк, правадыр зграі. Лежачы на 
Радзе Скалы, ён клапаціўся пра тое, каб усе маладзейшыя ваўкі 
выконвалі Закон зграі. Акела выступаў у якасці старэйшага, які 
можа вучыць ваўчанятаў таму, як сябе паводзіць, каб стаць моц-
нымі i карыснымі.

Балу — мудры стары мядзведзь. Калі Маўглі прывялі да Ска-
лы Рады, дзе ён павінен быў стаць удзельнікам зграі, гэта азна-
чала, што спачатку яму трэба было вывучыць яе Закон i звычаі. 
А Балу, хоць і быў тоўстым і з-за старасці любіў падрамаць, быў 
мудрым мядзведзем. Менавіта ён вучыў Маўглі Закону і мовам 
іншых жывёлаў. 

Багіра — чорная пантэра, моцны і спрытны звер. Яна вучыла 
Маўглі паходам i іншым патрэбным у джунглях справам.

Удаў Каа — самая старая жывёла ў джунглях, вопытная, 
хітрая, ганарлівая і ўпэўненая ў сабе. Калі Каа скінуў скуру, ён 
крыху аглох і амаль згубіў зрок. Удаў быў велізарны і выклікаў 
страх, асабліва сярод малпаў.

Слон Хатхі — самы буйны з жывёлаў. Ён сачыў за выканан-
нем Закону джунгляў, а падчас вялікай засухі абвясціў Вадзяное 
Перамір’е.

Жывёлы з «Кнігі джунгляў»

  II Скаўты Еўропы

Законы ваўчаняці
Закон зграі

Ваўчаня слухае старэйшага ваўка.
Ваўчаня не слухае сябе самога.

Закон ваўчаняці
1. Ваўчаня думае ў першую чаргу пра іншых.
2. Ваўчаня трымае вочы i вушы адкрытымі.
3. Ваўчаня заўсёды чыстае.
4. Ваўчаня заўсёды гаворыць праўду.
5. Ваўчаня заўсёды вясёлае.
Кліч ваўчанятаў

З усіх сілаў!
Галоўны прынцып джунгляў

Я і ты адной крыві.
Абавязкі ваўчаняці
• Ваўчаня моліцца раніцай i ўвечары.
• Удзельнічае ў Святой імшы кожную 

нядзелю i ў абавязковыя святы і ўрачыстасці.
• Удзельнічае ў зборцы зграі.
• Ведае Закон ваўчаняці, Закон зграі i Кліч на 

памяць.
• Ведае значэнне святога Хросту.
• З пашанаю робіць знак крыжа i ведае, што гэта 

значыць.
• Ведае, што касцёл — гэта Божы Дом i ўмее 

сябе ў iм паводзіць.
• Заўсёды ветлівы i прыязны.
• Прыбірае свае рэчы (адзенне, ложак, шафу i г. д.).
• Ваўчаня кожны дзень робіць добры ўчынак.

Веданне жывёлаў з «Кнігі джунгляў» — важная справа. Іх 
імёны спатрэбяцца табе для разумення гісторый Акелы i шмат-
лікіх гульняў.

Гісторыі з «Кнігі джунгляў» напоўнены мудрасцю, яны даюць 
добрыя парады і падказкі. Гэта дапаможа табе лепш зразумець 
правілы, якія існуюць у зграі, а таксама стаць прыкладам для 
іншых.

Акела — стары воўк, 
правадыр зграі
Хатхі — слон
Багiра — чорная пантэра
Сахі — дзікабраз 
Манг — кажан 
Ферао — чырвоны дзяцел
Вантала — адзінокі воўк
Маленькі Народ — чорныя 
дзікія пчолы
Бандэрлогі — малпінае племя
Балу — мядзведзь
Дзікія Сабакі з Дэкана — 
рудыя сабакі

Шэры Брат — старэйшы 
з дзіцянятаў маці-ваўчыцы
Табакі — шакал
Рама — буйвал
Ракша — маці-ваўчыца
Мор — паўлін
Шэр Хан — тыгр
Пхао — пераемнік Акелы
Меса — дзікі буйвал 
Белы Клабук — кобра
Джакала — кракадзіл
Каа — удаў 
Чыль — каршун

Форма ваўчаняці

1-я і 2-я зоркі
Берэт

Нашыўка 
«Каталіцкія скаўты»

Герб мясцовасці

Нашыўкі 
за спраўнасці

Шорты

Чаравікі

Гольфы

Крыж FSE 
(Федэрацыі 
Еўрапейскага 
Скаўтынгу)

Гальштук

Нашыўка 
колеру 
шэрады

Адзнака 
Абяцання

Гэтак жа, як ваўкі з Сіянійскай зграі маюць сваю поўсць 
(шэрсць), так i ў цябе, дарагое ваўчанё, ёсць свая форма. Памя-
тай, што ты павінен клапаціцца пра яе і заўсёды насіць падчас 
зборак. Паспрабуй захоўваць сваю кашулю, гальштук, берэт 
і ўсе іншыя элементы формы ў чысціні. Але гэта не ўсё! Акрамя 
таго, памятай, што твая кашуля заўсёды павінна быць добра за-
праўлена ў штаны або шорты, а гальштук акуратна скручаны і до-
бра завязаны. Ведай, што элементы формы маюць пэўны сэнс, 
пра іх можна даведацца дзякуючы наступным тлумачэнням:

Гальштук — пашыты у колерах дружыны і азначае прына-
лежнасць да яе.
Закатаныя рукавы кашулі — азначаюць тваю гатоўнасць да-
памагаць іншым.
Адзнака Абяцання — гэта сімвал, які сведчыць аб тым, што 
ты склаў Абяцанне ваўчаняці і належыш да вялікай скаўцкай 
сям’і; нашыўка з выяваю ваўка чырвонага колеру на сінім 
фоне нашываецца на берэт як сімвал Абяцання ваўчаняці.
Нашыўка «Каталіцкія скаўты» — паказвае прыналежнасць 
нашай арганізацыі да Каталіцкага Касцёла .
Нашыўка ваўчаняці на рукаве — указвае на колер шэрады, 
да якой ты належыш.
Герб на рукаве — гэта герб мясцовасці, у якой знаходзіцца 
твая адзінка.
Скаўцкі крыж — сімвал Федэрацыі Еўрапейскага Скаўтынгу 
(ФЕС), да якой належыць нашая арганізацыя.

Форма ваўчаняці

1

2

3

4

5

6

7

Гэта знак, якім ваўчаняты вітаюцца паміж сабою, салютуючы 
адзін аднаму. Робіцца ён вельмі проста: трэба падняць правую 
руку на вышыню пляча i скласці пальцы так, каб другі i трэці па-
лец імітавалі стаячыя вушы ваўчаняці, а вялікі палец злучыць 
з двума астатнімі. 

Гэты знак прыпамінае нам галаву ваўка з пастаўленымі ву-
шамі. Такая «галава» прызнаная значком ваўчанятаў i азначае, 
што кожны трымае вушы i вочы адкрытымі, каб знайсці наго-
ду рабіць дабро. Але гэта яшчэ не ўсё — два паднятыя пальцы 
нагадваюць нам аб двух Законах зграі, пра якія кожнае ваўчанё 
заўсёды павінна памятаць. Вялікі палец, які накрывае два астат-
ніх, азначае, што большы і мацнейшы падтрымлівае і абараняе 
слабейшых.

Калі ты сустракаеш скаўта альбо ваўчаняці, ці каго-небудзь 
са скаўцкiм ці ваўчаняцкім значком, стой секунду на «зважай» 
i рабі гэты знак.

Памятай, салютаваць можа толькі ваўчаня, якое ўжо склала 
Абяцанне ваўчаняці.

Прывітанне ваўчаняці

Кожнае ваўчанё, прынятае ў зграю, 
атрымлівае ўласны гальштук у колерах 
Дружыны. Насіць яго трэба з двума за-
вязанымі вузламі. Першы з іх трымае 
гальштук, а другі нагадвае нам пра што-
дзённы добры ўчынак!

Старайся добра скручваць і завяз-
ваць гальштук, а таксама клапаціцца, 
каб ён заўсёды быў чысты — як кажа 
трэці Закон ваўчаняці!

Гальштук Дружыны

Перыяд «далікатнай лапкі»
У момант прыняцця ў зграю ваўчанятаў у цябе пачынаецца 

перыяд, падчас якога ты будзеш называцца «далікатнай лап-
кай», — падобна да таго, як малое ваўчанё вырушае на паляван-
не неасцярожна i нязграбна, хутка стамляецца, раніць i сцірае 
свае далікатныя лапкі, так і ты, каб стаць сапраўдным ваўчанём, 
павінен навучыцца правільным паводзінам. Гэтыя правілы ўста-
ноўлены Законам зграі i Законам ваўчаняці. Сапраўдным ваўча-
нём ты станеш толькі пасля складання Абяцання.

Як завяз ваць гальштук

Калі Маўглі стаў смелым i дужым, яго ўзялі на сход Рады ўсёй зграі, 
які адбываўся каля адной скалы. Стары воўк Акела стаяў на высокай 
скале пасярэдзіне, а вакол сядзела зграя… 

Наша зграя ваўчанятаў таксама робіць сабе «скалу» з камянёў, 
складаючы кола дыяметрам у тры крокі. Гэта кола, у якім будзе стаяць 
Акела. Па-за гэтым колам абазначаецца іншае, шырэйшае кола дыяме-
трам прынамсі 5 крокаў. Маленькае кола абкружаецца яшчэ большым, 
і, такім чынам, атрымліваецца месца, у якім зграя збіраецца на Раду. 
У цэнтры стаіць татэмны слуп.

«…Ваўкі сядзелі тады вакол скалы, i, калі на яе ўзышоў Акела, 
стары i галоўны воўк у зграі, усе прывіталі яго выццём i слухалі яго 
ў цішыні».

Калi да вас прыходзіць стары воўк Акела — ваш правадыр, вітайце 
яго, сядайце вакол яго, прысеўшы на кукішкі, i пачынайце «выццё ваў-
чанятаў». Так! Калi правадыр прыходзіць у зграю, ваўчаняты ўзнімаюць 
галовы i «выюць». Гэта прывітанне азначае, што яны гатовыя слухаць 
яго загады.

Скала Рады — гэта час, калі можна даведацца, як быць лепшым 
ваўчанём. Акела і іншыя ваўчаняты будуць рады падзяліцца з табой 
сваім досведам. Ты даведаешся, як прымяняць «Закон джунгляў» 
у зграі, у сям’і і ў школе.

«На Скале Рады ніколі не марнавалі слоў», — гэты ўрывак з «Кнігі 
джунгляў» паказвае нам, што на Скале Рады абмяркоўваюць толькі 
важныя тэмы.

Каб нешта даведацца на ёй, трэба засяродзіцца. Вось чаму на Скале 
Рады: мы слухаем адзін аднаго — Акелу і іншых ваўчанятаў; мы па-
пярэджваем, калі хочам што-небудзь сказаць; не перабіваем іншых; не 
размаўляем без патрэбы (не марнуем слоў), запісваем у сваю хроніку 
прынятую на Скале Рады пастанову, каб лепш яе запомніць і магчы вы-
канаць.

Скала Рады (або Рада на Скале)

Вялікае выццё — гэта адначасова прывітанне, праяўленне радасці 
і аднаўленне Абяцання. Гэта вельмі яскравы момант жыцця зграі. Яно 
праводзіцца з найбольшаю колькасцю прысутных. Месца і час старанна 
выбіраюцца, каб падкрэсліць ягонае выключнае значэнне. Вялікі кліч 
з’яўляецца выразам адзінства ваўчанятаў. Мы робім яго ў гонар кан-
крэтнага ваўчаняці ў момант складання Абяцання, а потым — калі ён 
пераходзіць у звяз. Гэта выглядае так: 

Акела кліча: «Зграя! Зграя! Зграя! Зграя!» Адразу ж ваўчаняты шых-
туюцца, утвараючы кола разам з шэфамі. Як толькі Акела робіць крок 
уперад, яны прысядаюць на кукішкі, нібы малыя ваўчаняты, абапіраю-
чыся на пальцы, развёўшы калені ў бакі. Выцягнутыя пярэднія «лапкі» 
кранаюцца зямлі паміж ступняў. Як толькі пальцы дакрануцца да зямлі, 
ваўчаняты крычаць: «Акела, з усіх сілаў!» (гэта кліч зграяў ваўчанятаў 
усяго свету). Пасля слова «сілаў» ваўчаняты падскоква юць уверх i за-
стаюцца стаяць трымаючы абедзве рукі прыложанымі да скроняў, як 
паказана на малюнку.

Загадзя выбраны шэрадовы пытаецца ва ўсіх і крычыць: «Вы ўпэў-
неныя, з усіх сілаў?», а ўсе астатнія адказваюць: «Так, з усіх сілаў!», 
апусціўшы пры гэтым левую руку, адначасова робячы правай ру кой 

прывітанне ваўчаняці. Да-
лей ваўчаняты апуска юць 
правыя рукі і чакаюць у ці-
шы далейшых указанняў 
Акелы.

Далікатныя лапкі, якія 
яшчэ не склалі Абяцання, 
не прымаюць удзел у вя-
лікім выцці; яны проста за-
стаюцца на месцы.

Вялікае выццё — Вялікі кліч

Сцяг Федэрацыі Еўрапейскага Скаўтынгу ўяўляе сабою скаў-
цкi крыж — чырвоны крыж з васьмю вострымі канцамі, дапоўне-
ны кветкай жоўтай лілеі — на чорна-белым фоне. Чорны і белы 
колеры сімвалізуюць барацьбу дабра супраць зла. Белы колер 
займае большую частку як сімвал перамогі дабра над злом. 
Крыж паміж часткамі сімвалізуе наш пераход з граху i смерці да 
жыцця вечнага дзякуючы нашаму Збаўцу Езусу.

Чырвоны мальтыйскі крыж з’яўляецца сімвалам каталіцкай 
веры, а яго чырвоны колер нагадвае нам пра кроў мучанікаў. Во-
сем канцоў крыжа нагадвалі даўнім рыцарам Мальты пра восем 
благаслаўленняў з Казання на гары Хрыста, да якіх яны павін-
ны былі імкнуцца ў сваім жыцці. Кветка лілеі сімвалізуе ідэал 
скаўтаў (выведнікаў), бо на старых марскіх мапах яна пазнача-
ла поўнач, што дазваляла падарожнікам 
прытрымлівацца патрэб-
нага накірунку. Паводле 
выбару Бадэн-Паўэла (за -
снавальніка руху), для 
скаўтаў яна азначае пра-
вільны шлях, па якім 
варта ісці. Тры пялёсткі 
лілеі нагадваюць пра тры 
асноў ныя скаўцкія цноты: 
шчырасць, ахвярнасць і чыс -
ціню. Сцяг ФЕС з’яўляецца 
сімвалам руху i называецца 
«басанам».

Заданне: пафарбуй сцяг.

Сцяг ФЕС

Не думаю, што нехта з вас хацеў бы належаць да зграі бан-
дэрлогаў — гэта значыць, да тых блазнаў, якія лазяць паўсюль, 
нічога не робяць, не ведаюць ніякіх гульняў i не захоўваюць 
правілаў. Ваўчаняты не падобныя да іх, яны маюць у зграі свае 
абавязкі, якія павінны выконваць, але тым не менш радуюцца, 
цешацца i весяляцца нават больш, чым бандэрлогі, бо іх гульні 
маюць вызначаныя правілы, а заняткі прыносяць карысць.

Абяцаю — з усіх сілаў:
Старацца быць верным Богу,
Маім бацькам, маёй Радзіме — Беларусі,
Законам зграі i ваўчаняці.
І кожны дзень рабіць
камусьці добры ўчынак.
Малітвамі Найсвяцейшай Панны Марыі
i святога Францішка, 
дапамажы мне ў гэтым, Езу Хрыстэ.

Гэта адзін з самых радасных момантаў у тваім жыцці. Ты ўжо 
належыш да зграі ваўчанятаў, пра што сведчыць нашыўка ваўча-
няці на тваім берэце. Разам з табой цешацца ўсе ваўчаняты. Па-
мятай, што Абяцанне абавязвае цябе стасаваць яго прынцыпы 
ў сваiм штодзённым жыцці. Менавіта яно павінна нагадваць 
Табе пра шлях, крочачы якім, ты з кожным днём усё больш бу-
дзеш набліжацца да Хрыста.

Абяцанне ваўчаняці

Роберт Бадэн-Паўэл быў англійскiм генералам, які праславіў-
ся гераічнай абаронай крэпасці Мафэкiнг ў Паўднёвай Афрыцы 
ў 1899 г. У гэтай бітве яму дапамагалі маладыя хлопцы: адваж-
ныя, поўныя энтузіязму, энергічныя, самаадданыя. Калi вайна 
скончылася, Бадэн-Паўэл вярнуўся ў Англію, дзе ён звярнуў ува-
гу на хлопцаў, якія бадзяліся па вуліцах, не ўмелі добра выкары-
стаць свой час, здзейсніць свае мары. Ён бачыў, што яны мелі 
такое ж самае жаданне прыгодаў, як і хлопцы з Мафэкiнгу. Тады 
яму прыйшла думка стварыць СКАЎТЫНГ. Ідэю Бадэн-Паўэ ла 
маладыя людзі сустрэлі з вялікім энтузіязмам. Ужо ў 1907 г. ад-
быўся першы летнік скаўтаў на востраве, дзе скаўцкiм сцяж-
ком быў сцяг з-пад Мафэкiнгу. З таго часу пачаліся рэгулярныя 
злёты скаўтаў, так званыя джэмбары, 
а скаўцкія дружыны ўзніклі па 
ўсім свеце. Бадэн-Паўэл 
памёр у 1941 г. Ён напі-
саў шмат кніг на тэму 
скаўтынгу і не толькі. 
У яго было шмат мяну-
шак: яго называлі «Бі-
Пі», «Воўк, які ніколі 
не спіць» або «галоў-
ны скаўт свету». 

Кожны год 22 лю-
тага, у гадавіну яго 
нараджэння, скаўты 
ўсяго свету адзнача-
юць Дзень Братэр-
скай Думкі (ДБД).

Генерал Роберт Бадэн-Паўэл

Федэрацыя Еўрапейскага Скаўтынгу пастаянна развіваецца. 
У 2020 г. яна дзейнічала ажно ў 23 краінах Еўропы і Амерыкі. 
Ніжэй ты можаш ўбачыць назвы і сцягі гэтых краінаў:

Аўстрыя

Беларусь

Канада

Іспанія

Францыя

Венгрыя

Італія

Латвія

Літва

Германія

Заданне: правер, ці ўсе краіны ёсць ў спісе. Калі заўважыш, што ка-
госьці няма, дапішы назвы і расфарбуй сцягі тых краінаў, якіх не хапае.

Федэрацыя Еўрапейскага Скаўтынгу

Бельгія

Польшча

Партугалія

Румынія

Расія

Славакія

Швейцарыя

Чэхія

Украіна

хрысці янін, найвялікшым імкненнем якога з’яўляецца пашырэн-
не вакол сябе Валадарства Хрыста.

Найважнейшай падзеяй было правядзенне легендарных  
летнікаў Хамерандэ (Chamerande) у 1923–1933 гг. Дазвол на 
правядзенне гэтага летніка а. Сэвэн атрымаў з рук самога Бі-Пі.

У 1944 г. а. Сэвэн засноўвае ордэн св. Ерузалемскага Кры-
жа, які i сёння займаецца выхаваннем дзяцей і моладзі ва ўсім 
свеце. Памёр а. Якуб Сэвэн ва ўзросце 69 гадоў. Яго апошнім 
пасланнем былі словы: «Будзьце святымі, бо толькі гэта сапраў-
ды важна!»

Пачатак беларускага скаўтынгу
Пачаткам беларускага скаўтынгу прынята лічыць восень 

1921 г., калі была створана арганізацыя моладзі ў Клецкай гім-
назіі. Праз год з’явілася скаўцкая арганізацыя ў Віленскай гімна-
зіі. Скаўты займаліся нацыянальна-патрыятычным выхаваннем: 
вучыліся па-беларуску, праводзілі канцэрты, зборкі. Калі ўлады 
забаранілі арганізацыю, скаўты падпольна праводзілі свае збор-
кі, выдавалі часопісы.

Архівы скаўцкіх 
беларускіх 
арганізацый 
у Беларускім 
дзяржаўным 
архіве-музеі 
літаратуры 
і масцтацтва.

Якуб Сэвэн нарадзіўся ў 1882 г. ў г. Ліль (Францыя). 
У 1902 г. ён уступіў у манаскі ордэн езуітаў. Падчас навіцыяту 
ён часта ездзіў на вакацыі ў Велікабрытанію, дзе пазнаёміўся са 
скаўтынгам, які толькі пачаў фарміравацца, і вельмі ім зацікавіў-
ся. 20 верасня 1913 г. Якуб Сэвэн сустрэўся з Бадэн-Паўэлам 
i вырашыў заснаваць каталіцкі рух скаўтаў у Францыі. На жаль, 
хутка пачалася І Сусветная вайна. У 1916–1917 гг. а. Сэвэн на-
пісаў кніжку «Скаўтынг. Тэарэтычныя заняткі і практыка», якая 
была выдадзена ў 1922 г. і аказала вялікі ўплыў на станаўленне 
скаўтынгу ў Францыі. У 1920 г. быў дадзены афіцыйны дазвол на 
стварэнне каталіцкай скаўцкай арганізацыі «Скаўты Францыі». 
Айцец Сэвэн быў прызначаны на пасаду генеральнага камісара 
і генеральнага сакратара. 

Будучы ўпэўненым, што толькі 
абсалютная вернасць скаўцкаму 
ме таду Бі-Пі можа надаць скаўтын-
гу выхаваўчы змест, ён напаўняе яго 
каталіцкай духоўнасцю i выкарыс-
тоўвае яго для выхаваўчай і катэхе-
тычнай працы Каталіцкага касцёла. 
Ён надаў хрысціянскі сэнс кап’ю, 
у якім усе скаўты — браты ў Хрысце; 
развіў ідэю добрага ўчынку Бі-Пі як 
служэння бліжняму; паклаў пачатак 
існавання новай арганізацыі, ства-
раючы статут, педагагічныя прагра-
мы, правілы, а таксама шмат песень 
і малітваў. Для а. Сэвэна скаўт — гэта 

Слуга Божы Якуб Сэвэн

 III Вера

Малітва св. Францішка — апекуна ваўчанятаў

Учыні мяне, Пане, прыладаю Твайго спакою,
каб нёс любоў туды, дзе пануе нянавісць;
каб прабачаў там, дзе абражаюць;
каб яднаў там, дзе сварка і звада;
каб праўду казаў там, дзе ёсць фальш,
каб нёс веру туды, дзе ёсць сумненне,
каб абуджаў надзею там, дзе пануе роспач;
каб распаліў святло там, дзе валадарыць цемра,
каб нёс радасць туды, дзе пануе неспакой.
Учыні, каб не шукаў я суцяшэння, а суцяшаў іншых,
каб не прагнуў разумення, але каб разумеў іншых;
каб не шукаў любові да сябе, а любіў іншых.
Бо той, хто дае, заўсёды атрымлівае;
хто не шукае свайго, той знаходзіць,
хто прабачае, таму будзе прабачана;
бо, паміраючы, мы нараджаемся для жыцця вечнага.
Амэн.

Знак крыжа

Знак крыжа — гэта знак Хрыста. Калi робіш знак крыжа, ты 
паказваеш, што верыш у дзве вялікія таямніцы: святую Тройцу 
i Збаўленне людзей праз смерць Пана нашага Езуса Хрыста на 
крыжы.

Памятай: трэба заўсёды рабіць знак крыжа, праходзячы каля 
касцёла, капліцы i г. д. Гэтым жэстам ты выказваеш сваю пашану 
да Езуса Хрыста, таму знак крыжа заўсёды рабі з павагай.

Кожнае ваўчанё павінна мець сваю хроніку, гэта значыць 
тоўсты сшытак, у якім яно запісвае свае ўражанні ад сустрэчаў, 
паходаў, летнікаў i г. д. У ёй дзіцё збірае таксама памятныя рэчы 
з месцаў, якія наведвала разам са зграяй. Гэта могуць быць квіт-
кі, паштоўкі, здымкі, пячаткі i г. д. У ёй запісваюць словы песень, 
гісторыі старажытных помнікаў, якія бачылі, а таксама розныя 
«практычныя парады», напрыклад: як выводзіць плямы, ары-
ентавацца ў мясцовасці, адрозніваць расліны i жывёлаў, жыць 
у лесе, паставіць намёт, раскласці вогнішча i г. д.

Памятай, што твая хроніка сведчыць пра цябе, таму за-
хоўвай яе ў чысціні i сістэматычна дапаўняй!

Хроніка ваўчаняці

Наш апякун св. Францішак нарадзіўся ў 1182 г. у Асізі. Ён па-
ходзіў з багатай сям’і купцоў, што дазволіла яму браць удзел 
у розных рыцарскіх паходах i весці шыкоўнае жыццё. У адным 
з крыжовых паходаў (1205 г.) ён трапіў у палон, дзе цяжка за-
хварэў. Вярнуўшыся ў родны горад, ён пачуў голас Бога: «Фран-
цішак, адбудуй Мой Касцёл!» Спачатку ён думаў, што гаворка 
ідзе пра перабудову разбуранай святыні, якая стаяла каля Асізі, 
і таму ён аднавіў касцёл св. Даміяна. Аднак Бог заклікаў яго ду-
хоўна аднавіць усю супольнасць Касцёла праз беднасць і паслух-
мянасць. Пасля гэтых падзей Францішак адмовіўся ад свайго 
старога жыцця, жадаючы выконваць словы Езуса пра беднасць. 
Ён заснаваў Ордэн Малых Братоў, названы францішканамі. На-
прыканцы свайго жыцця ён атрымаў стыгматы (знакі мукі Езу-
са) на руках, нагах і ў баку. Св. Францішак памёр у 1226 г. Пасля 
смерці яго хутка абвясцілі святым. 

Св. Францішак — апякун ваўчанятаў, таму што з’яўляецца 
для іх прыкладам радасці, прастаты, адвагі, захаплення створа-
ным Богам светам i даверу да Стварыцеля. Варта наследаваць 
у сваiм жыцці св. Францішка, каб станавіцца лепшымі i вакол 
сябе рабіць дабро.

Святы Францішак

Касцёл — гэта дом Божы, але таксама і наш. Мы прыходзім у 
яго разам са сваімі блізкімі і ўдзельнічаем у самых важных пад-
зеях: прымаем сакрамэнты, адзначаем святы, перажываем роз-
ныя моманты нашага жыцця і молімся да Айца.

Касцёл з’яўляецца святым месцам, таму трэба захоўваць у iм 
цішыню і засяроджанасць. Само слова «касцёл» мае два значэн-
ні: калі мы ўжываем яго з вялікай літары, яно азначае ўсю су-
польнасць людзей, якія вераць у Езуса Хрыста, а калі пішам з ма-
лой, «касцёл» азначае будынак. Божы дом — месца асаблівай 
прысутнасці Бога.

Сакрамэнт хросту
Сакрамэнты — гэта бачныя 

знакі Божай ласкі. Першы сакра-
мэнт, які мы атрымліваем — гэта 
хрост. Ён ачышчае нас ад перша-
роднага граху і ўводзіць у суполь-
насць Касцёла, што робіць нас 
дзецьмі Божымі. Хрост ажыц-
цяўляецца праз паліванне вадой 
галавы таго, каго хрысцяць, пра-
маўляючы словы: «Я хрышчу цябе 
у імя Айца i Сына, і Духа Святога». 

Толькі ахрышчаны можа пры-
няць іншыя сакрамэнты.

Касцёл — Божы дом

Упішы дату i месца свайго хросту.

Уступныя абрады: уваход, вітанне алтара, знак крыжа, пры-
вітанне вернікаў, чын пакаяння, гімн «Хвала на вышынях Богу» 
(«Gloria in excelsis Deo»), малітва дня (калекта) — малітва, якая 
збірае ўсе інтэнцыі.

Літургія слова: першае чытанне, рэспансарыйны псальм, 
другое чытанне, акламацыя («Аллелюя» альбо іншы спеў, у ад-
паведнасці з літургічным перыядам), і верш перад Евангеллем, 
Евангелле, казанне, сімвал веры, малітва вернікаў.

Эўхарыстычная літургія: прыгатаванне дароў, малітва над 
дарамі, эўхарыстычная малітва, малітва Панская («Ойча наш»), 
абрад спакою, ламанне хлеба (малітва «Бaрaнку Божы»), святая 
Камунія, малітва пасля Камуніі.

Абрад заканчэння: аб’явы, благаслаўленне, рассыланне на-
роду, ушанаванне алтара, выхад (вяртанне ў сакрыстыю).

Гімн «Хвала на вышынях», другое чытанне i вызнанне веры 
апускаюцца ў звычайныя дні.

Апостальскі Сімвал веры

Веру ў Бога, Айца ўсемагутнага, Стварыцеля неба і зямлі, і ў 
Езуса Хрыста, Сына Яго адзінага, Пана нашага, які быў зачаты ад 
Духа Святога, нарадзіўся з Дзевы Марыі, замучаны пры Понцкім 
Пілаце, укрыжаваны, памёр і быў пахаваны; зышоў да адхлані, 
на трэці дзень уваскрос з памерлых, узышоў на неба, сядзіць 
праваруч Бога Айца ўсемагутнага, адтуль прыйдзе судзіць жы-
вых і памерлых.

Веру ў Духа Святога, святы Касцёл каталіцкі, еднасць святых, 
адпушчэнне грахоў, уваскрашэнне цела, жыццё вечнае. Амэн.

Часткі святой Імшы

Малітва
Малітва — гэта размова з Богам — лепшым сябрам. Мы заў-

сёды павінны маліцца: i калі ў нашым жыцці здараецца нешта 
дрэннае, і калі мы шчаслівыя. Мы можам дзякаваць Богу за 
дары, якія Ён нам дае, і прасіць Яго весці і абараняць нас. Малітва 
павінна быць шчырай і паходзіць ад сэрца. Падчас малітвы мы 
таксама павінны памятаць, што трэба прыняць адпаведную 
паставу, якая выражае нашу пашану, пакору і любоў да Бога.

Стоячы, мы паказваем гатоўнасць актыўна ўдзельнічаць 
у малітве. Калі мы кленчым, то выражаем пакору і пакланенне 
Богу. Калi мы сядзім, гэта спрыяе канцэнтрацыі ўвагі і слуханню.

Значэнне жэстаў i знакаў
Мы схіляем галаву ў знак павагі (у тым ліку на св. Імшы, калі 

называем імя Езуса, Святой Тройцы, Марыі ці святога, успамін 
якога абыходзім). Таксама мы схіляемся перад алтаром — ста-
новімся на калені, каб ушанаваць Бога, прывітаць Яго або раз-
вітвацца з Iм самым годным чынам. Мы робім знак крыжа на 
ілбе, вуснах і сэрцы, каб даручыць Езусу нашыя думкі, словы 
і пачуцці. Мы б’ём сябе ў грудзі, вызнаючы свае грахі і просячы 
прабачэння. Мы перадаём знак супакою на св. Імшы, праяўляю-
чы такім чынам узаемнае братэрства і прабачэнне.

Сімвалы евангелістаў

Св. Мацвей — 
чалавек з крыламі

Св. Лука — вол

Св. Марк — леў Св. Ян — арол

Частка I — Радасныя таямніцы (молімся ў панядзелак i суботу):
1. Звеставанне Найсвяцейшай Панне Марыі
2. Адведзіны Паннай Марыяй святой Альжбеты
3. Нараджэнне Езуса Хрыста
4. Ахвяраванне Хрыста ў святыні
5. Езуса знаходзяць у Ерузалемскай святыні

Частка II — Таямніцы святла (молімся ў чацвер):
1. Хрост Езуса ў Ярдане
2. Езус аб’яўляе сябе на вяселлі ў Кане
3. Абвяшчэнне Божага Валадарства і заклік да навяртання
4. Перамяненне Езуса на гары Табор
5. Устанаўленне Эўхарыстыі

Частка III — Балесныя таямніцы (молімся ў аўторак i пятніцу):
1. Малітва Езуса ў садзе Аліўным
2. Бічаванне Езуса
3. Укаранаванне Езуса цернем
4. Езус нясе крыж на гару Кальварыйскую
5. Укрыжаванне і смерць Езуса

Частка IV — Хвалебныя таямніцы (молімся ў сераду i нядзелю):
1. Уваскрасенне Хрыста
2. Унебаўшэсце Хрыста
3. Спасланне Духа Святога
4. Унебаўзяцце Найсвяцейшай Панны Марыі
5. Укаранаванне Найсвяцейшай Панны Марыі

Таямніцы Святога Ружанца

С.: Анёл Панскі звеставаў Панне Марыі
Н.: I зачала ад Духа Святога.

Вітай, Марыя...

С.: Вось я, слуга Панская,
Н.: Няхай мне станецца паводле Твайго слова.

Вітай, Марыя...

С.: А Слова сталася целам
Н.: І пасялілася між намі.

Вітай, Марыя...

С.: Маліся за нас, Святая Багародзіца,
Н.: Каб сталіся мы годнымі абяцанняў Хрыстовых.

С.: Молімся: Божа, просім Цябе, улі ў нашыя сэрцы Тваю ла-
ску, каб мы, пазнаўшы праз анёльскае звеставанне ўцелаўленне 
Хрыста, Твайго Сына, праз муку Яго і крыж былі даведзеныя да 
хвалы ўваскрашэння. Праз Хрыста, Пана нашага. 

Н.: Амэн.

Калі «Анёл Панскі» ахвяруецца за памерлых, тады дадаец-
ца:

Вечны адпачынак дай ім, Пане, а святло вечнае няхай ім 
свеціць. Няхай адпачываюць у супакоі. Амэн.

У Велікодны перыяд замест малітвы «Анёл Панскі» чыта-
ецца малітва «Уладарка неба».

Анёл Панскі

У пачатку святой Імшы мы здзяйсняем чын пакаяння. Пад-
час яго кожны католік вызнае, што з’яўляецца грэшнікам, які 
давярае Божай міласэрнасці. Мы з даверам прамаўляем словы 
старажытнай малітвы: «Спавядаюся Богу ўсемагутнаму і вам, 
браты і сёстры, што зграшыў я вельмі думкаю, словам, учын-
кам і занядбаннем: (удараючы сябе ў грудзі, гаворым) мая віна, 
мая віна, мая вельмі вялікая віна. Таму прашу Найсвяцейшую 
заўсёды Панну Марыю, усіх анёлаў і святых, і вас, браты і сё-
стры, памаліцца за мяне да Пана Бога нашага».

Хто такі біскуп?
Біскуп з’яўляецца пераемнікам апосталаў — ён ахоўвае нашу 

веру і нясе адказнасць за яе перадачу. Кожную дыяцэзію ўзна-
чальвае іншы біскуп, а сімваламі яго пастырскай улады з’яўля-
юцца пастарал і пярсцёнак.

Галоўныя святы і ўрачыстасці

Католік абавязаны ўдзельнічаць у святой Імшы кожную ня-
дзелю, а таксама ў наступныя ўрачыстасці і святы:

Святой Багародзіцы Марыі — 1 студзеня
Аб’яўленне Пана (Тры Каралі) — 6 студзеня
Святога Юзафа — 19 сакавіка
Уваскрасенне Пана (Вялiкдзень) — з календара рухомых святаў
Унебаўшэсце Пана — з календара рухомых святаў
Цела і Крыві Хрыста (Божае Цела) — з календара рухомых святаў
Святых Апосталаў Пятра і Паўла — 29 чэрвеня
Унебаўзяцце Найсвяцейшай Панны Марыі — 15 жніўня
Усіх Святых — 1 лістапада
Беззаганнага Зачацця Найсвяцейшай Панны Марыі — 8 снежня
Нараджэнне Пана — 25 снежня

Напішы назву і дату парафіяльнага свята 

Чын пакаяння
Распачні знакам крыжа і малітвамі «Веру ў Бога…» (трыма-

ючы крыжык) і «Ойча наш…» (на першай пацерцы). На трох на-
ступных — тры «Вітай, Марыя…» (аб узмацненні веры, надзеі 
і любові) і на пятай — «Хвала Айцу…».

Кожная таямніца пачынаецца з малітвы «Ойча наш…», пас -
ля — 10 «Вітай, Марыя…». Напрыканцы — «Хвала Айцу…» і да-
даём  наступныя малітвы: «О Марыя, без граху першароднага 
зачатая, маліся за нас, хто ў Цябе паратунку шукае!», а такса-
ма «О мой Езу, прабач нам грахі нашыя, захавай нас ад агню пя-
кельнага, правядзі ўсе душы на неба і дапамажы асабліва тым, 
каму найбольш патрэбна Твая міласэрнасць».

На пачатку кожнай таямніцы мы ўзгадваем яе сэнс і разва-
жаем аб жыцці Езуса і Марыі. Разважанне — найважнейшы сэнс 
Ружанца. 

1 - «Веру ў Бога...» - 1 раз
2 - «Ойча наш...» - 1 раз
3 - «Вітай, Марыя...» - 3 разы
4 - «Хвала Айцу...» - 1 раз

Назваць таямніцу Ружанца
«Ойча наш...» - 1 раз

5 - «Вітай, Марыя...» - 10 разоў
6 - «Хвала Айцу...» - 1 раз

Назваць наступную таямніцу 
Ружанца
«Ойча наш…» - 1 раз

7 - «Вітай, Марыя...» - 10 разоў

У канцы можна таксама памаліцца за Святога Айца любой 
малітвай, напрыклад, «Тваёй абароне...».

Як маліцца на ружанцы

 IV Я і маё атачэнне

Гісторыя маёй Радзімы
Кожны беларус павінен ведаць i шанаваць гісторыю сваёй Радзімы. 
Нашыя продкі — славяне (крывічы, дрыгавічы, радзімічы) прыйшлі 

на нашыя землі больш за 1000 гадоў таму. З часам яны стварылі Полац-
кае, Тураўскае i Смаленскае княствы. 

Прыкладна ў XIII ст. на нашых землях узнікла дзяржава — Вялікае 
Княства Літоўскае (скарочана ВКЛ). У час свайго росквіту ВКЛ з’яўлялася 
найбуйнейшай дзяржаваю ў Еўропе (ад Чорнага да Балтыйскага мора). 
У XVI ст. тэрыторыя ВКЛ ахоплівала амаль усю сучасную Беларусь 
i Літву, а таксама часткі сучасных Украіны, Расіі, Польшчы, Латвіі, Эстоніі 
і Малдовы.

У 1253 г. вялікі князь Міндоўг быў каранаваны як каталіцкі кароль 
Літвы, але хутка адмовіўся ад каталіцтва і працягваў прытрымлівацца 
язычніцтва. З-за таго, што краіна заставалася язычніцкаю, на нашыя 
землі здзяйснялі крыжовыя паходы Лівонскі і Тэўтонскі ордэны. Пры 
вялікім князю Гедыміне і пры яго сыне Альгердзе тэрыторыя дзяржавы 
працягвала павялічвацца. Пераемнік Альгерда Ягайла ў 1385 г. падпі-
саў Крэўскую унію, у выніку чаго ў гісторыі ВКЛ адбыліся дзве істотныя 
змены: каталіцызм стаў пануючай рэлігіяй, а паміж ВКЛ і Каронай Ка-
ралеўства Польскага быў створаны саюз. Праўленне Вітаўта Вялікага 
(1392–1430 гг.) адзначаецца як час найбольшага пашырэння тэрыторыі 
Вялікага Княства і паразы Тэўтонскага ордэну ў Грунвальдскай бітве 
ў 1410 г. 

У выніку Люблінскай уніі, падпісанай у 1569 г., была створана Рэч 
Паспалітая Абодвух Народаў — фэдэрацыя Кароны Каралеўства Поль-
скага і Вялікага Княства Літоўскага. У складзе гэтай федэрацыі ВКЛ за-
хавала сваю палітычную самабытнасць і мела асобныя ўрад, сімволіку, 
законы, армію і казну.

У выніку трох падзелаў Рэчы Паспалітай (1772, 1793, 1795) большая 
частка ВКЛ увайшла ў склад Расійскай імперыі, а меншая — у склад Пру-
скага Каралеўства і Аўстрыі.

Тут ты можаш запісаць сваю ўласную малітву, свой асабісты 
спосаб сустрэчы з Богам праз слова.

Месца для маёй малітвы

Анёле Божы, дружа мой,
Ты заўсёды будзь са мной.
Рана, ўвечар і ўначы
Будзь ласкаў мне памагчы
Змагаць духа злога,
Верна служыць Богу.
Душу, цела сцеражы,
Да жыцця вечнага давядзі. Амэн.

Малітва да Анёла Ахоўніка

Гарады таксама маюць свае гербы. Ці ведаеш, гербы якіх га-
радоў Беларусi паказаны ніжэй? (Заданне: падпішы назвы гарадоў.) 
Знайдзі, з якімі падзеямі звязана гісторыя іх узнекнення.

Гербы гарадоў

Сцяг Еўропы
Сцяг Еўропы — 12 залатых зорак, размешчаных па крузе на 

блакітным фоне. Гэты сцяг Савет Еўропы прыняў сваiм сімвалам 
8 снежня 1955 г. (у свята Беззаганнага Зачацця Найсвяцейшай Пан-
ны Марыі). Аўтар сцяга быў натхнёны 
выявай Маці Божай, намаляванай на 
блакітным фоне з каронаю з 12 зорак 
над галавой. Залатыя зоркі, разме-
шчаныя па крузе, азначаюць адзін-
ства і братэрства паміж народамі ўсёй 
Еўропы. Лічба 12 азначае даскана -
ласць і паўнату, як і 12 месяцаў, 12 га-
дзін на цыферблаце або 12 апосталаў. 

Заданне: пафарбуй сцяг.

Ёсць тэорыя, што назва Белая Русь паходзіць ад белага адзен-
ня тагачаснага славянскага насельніцтва нашых земляў. Спачатку 
гэта назва зрэдку ўжывалася ў адносінах да невялікай часткі нашых 
зямель (Полаччыны). З 1620-х гг. назва замацоўваецца за ўсходнімі 
землямі ВКЛ — падзвінскімі і падняпроўскімі ваявод ствамі і паве-
тамі. У XIX ст., калі землі ВКЛ уваходзілі ў склад Расійскай імперыі, 
назва Белая Русь стала агульнапрынятай назвай усіх тэрыторый, дзе 
кампактна пражывалі нашыя продкі. У скла дзе Расійскай імперыі бе-
ларусы знаходзіліся да канца 1917 г.

25 сакавіка 1918 г. была абвешчана незалежная Беларуская На-
родная Рэспубліка (БНР).

У 1922 г. замест БНР была створана БССР — саюзная рэспубліка 
СССР. 

У 1991 г., пасля спынення існавання СССР, БССР была перайме-
навана ў Рэспубліку Беларусь.

Ці ведаеш ты, як выглядаў першы дзяржаўны сцяг 
i герб Беларусі? Пафарбуй сцяг.

Дзяржаўны сцяг (узору 1995 г.) i герб Рэспублікі Беларусь (узору 2021 г.).

Паходжанне назвы Беларусі

Папераджальныя знакі — гэта знакі трохкутнай формы, вуглом 
уверх. Фон знакаў — белы, на ім нанесеныя чорныя малюнкі, якія 
сімвалізуюць небяспечны фактар, у чырвонай акантоўцы. 

Прадпісальныя знакі маюць круглую форму, сіні фон з белымі 
сімваламі, служаць для пазначэньня неабходных напрамкаў, умо-
ваў і рэжымаў руху.

Забараняльныя знакі — таксама маюць круглую форму, пера-
важна белага колеру з чырвонай абводкай, яны ўводзяць або адмя-
няюць пэўныя абмежаванні дарожнага руху.

Інфармацыйна-ўказальныя знакі могуць мець розныя формы 
i колеры, яны ўводзяць або адмяняюць пэўныя рэжымы руху, а 
таксама інфармуюць ўдзельнікаў дарожнага руху аб размяшчэнні 
населеных пунктаў і іншых аб’ектаў.

Асаблівым выпадкам вертыкальных знакаў з’яўляюцца святла-
форы.

Дарожныя знакі
Беларусь мяжуе з пяццю краінамі, а значыць, перасякаючы 

мяжу нашай Радзімы, мы апынёмся ў адной з іх. Ніжэй ты можаш 
даведацца, што гэта за краіны, а таксама якія гарады з’яўляюцца іх 
сталіцамі.

Правілы дарожнага руху
У зграі Закон неабходны, каб жыць у згодзе. У паўсядзённым 

жыцці таксама важна, каб усе ведалі правілы дарожнага руху, якія 
берагуць нас ад небяспекі на дарозе.

Агульныя правілы дарожнага руху:
Транспартныя сродкі рухаюцца па дарозе, пешаходы ідуць 

па тратуары альбо па краі праезнай часткі дарогі насустрач руху 
транспартных сродкаў. Транспартныя сродкі, якія рухаюцца з уклю-
чанай спецыяльнай сігналізацыяй, маюць перавагу на дарозе. Вар-
та быць культурным і прыязным да іншых удзельнікаў дарожнага 
руху. Пераходзіць дарогу неабходна па пешаходным пераходзе. Ру-
хаючыся ў цёмны час сутак, трэба апрануць штосьці святлоадбіваль-
нае, каб цябе было добра відаць на дарозе.

Краіны-суседзі Беларусi

Расія (Масква) — 
 на ўсходзе і на поўначы; 
Латвія (Рыга) — на поўначы;
Літва (Вільнюс) — 
 на паўночным захадзе; 
Украіна (Кіеў) — на поўдні;
Польшча (Варшава) — на захадзе. 

Злучы сцягі з адпаведнымі контурамі 
краін на мапе i падпішы іх сталіцы.

Патрульныя знакі — гэта ўмоўныя сімвалы, якімі ты будзеш 
карыстацца падчас розных гульняў i забаваў у джунглях. Яны 
патрабуюць ад цябе вялікай уважлівасці. Памятай, складваць іх 
трэба выразна i адназначна. Не знішчай сустрэтых знакаў! Ад гэ-
тага можа залежаць лёс іншага ваўчаняці.

Патрульныя знакі

Пачатак шляху Ісці прама

Перашкода 
для пераадолення Небяспека

Мы разлучыліся У гэтым напрамку 
ісці нельга Чакай тут

Праз тры крокі ліст У гэтым напрамку 
лагер Адпачынак Шлях 

скончаны

 V Тэхнiкi

Мяшочак-памочнік
Мяшочак-памочнік — гэта твае найбольш патрэбныя рэчы, 

складзеныя ў скрынку ці торбачку, якія ты бярэш заўсёды з са-
бой ў воўчыя паходы ў глыб джунгляў.

Што пакласці ў яго? Усё, што можа спатрэбіцца, а менавіта: 
нататнік з асадкай — яны спатрэбяцца, калі трэба будзе раптам 
што-небудзь адзначыць; вяроўка каля 3 м — магчыма, табе спа-
трэбіцца што-небудзь звязаць; сцізорык ці нажніцы — ніколі не 
ведаеш, калі трэба будзе нешта выразаць; іголку, нітку і шпіль-
ку — гэтыя тры рэчы дапамогуць адрамантаваць пашкоджаную 
вопратку; запалкі і кавалак бяросты — пры неабходнасці рас-
паліць вогнішча. 

Насі свой мяшочак-памочнік заўсёды з сабой і не будзеш мець не-
прыемных сюрпрызаў!

Семафор

Увага ЛічбыАдменаПаўза

Асобныя літары, якія ўтвараюць слова, падзяляюцца касой 
рыскай, а двайная касая рыска абазначае прабел паміж словамі. 
Прыклад: ГРАМАДА /--./.-./.-/--/.-/-../.-//

Паведамленні, зашыфраваныя алфавітам Морзэ, можна на-
пісаць на паперы, інфармацыя можа перадавацца таксама свет-
лавымі або гукавымі сігналамі (больш доўгі сігнал азначае пра-
цяжнік, карацейшы — кропку).

Азбука Морзэ і Семафор

А A
Б B
В W
Г G
Д D
Е E
Ж V
З Z
И I
Й J
К K

Л L
М M
Н N
О O
П P
Р R
С S
Т T
У U
Ф F
Х H

Ц C
Ч -
Ш -
Щ Q
Ъ -
Ы Y
Ь X
Э -
Ю -
Я -

Падчас Тваіх прыгодаў і гульняў у джунглях можа аказацца, 
што нейкую важную інфармацыю трэба перадаваць на дыстан-
цыі. Для такой камунікацыі выкарыстоўваюцца азбука Морзэ 
і Семафор. Абодва яны ўяўляюць сабой звычайныя сістэмы зна-
каў, якім прысвоены асобныя літары алфавіта.

Ніжэй ты знойдзеш варыянты азбукі Морзэ на лацініцы 
i кірыліцы.

Джунглі сапраўды вялікія, ў іх лёгка згубіцца. Дастаткова толь-
кі хвіліны няўважлівасці... Аднак ваўчанё лёгка зможа знайсці 
выйсце з любой сітуацыі. На дапамогу прыходзіць сама прырода. 
Аказваецца, кірунак на поўнач можа паказаць не толькі стрэлка 
компаса, але і некаторыя з’явы, якія адбываюцца ў прыродзе.

Мох расце з паўночнага боку дрэў.
Кроны дрэў больш шырокія з паўднёвага боку.
Кольцы ў ствале спілаванага дрэва патаўшчаюцца на поўнач.
Мурашнік больш стромкі з паўночнага боку.
Уначы карысным можа аказацца назіранне за небам: у на-

шым паўшар’і Паўночная (Палярная) зорка паказвае на поўнач. 
Гэта адзіная зорка, якая не мяняе свайго становішча на небе, 
і таму стагоддзямі дапамагае падарожнікам знайсці дарогу. 

Сонца ў 6 гадзін раніцы знаходзіцца на ўсходзе, у 12 гадзін 
дня — на поўдні, а ў 18 гадзін — на захадзе.

Цікавыя факты:
• Назвы кірункаў свету паходзяць з часу сутак. 
• Алтары старых касцёлаў накіраваны на ўсход.

Метады вызначэння кірункаў свету

Шыфр «Шакаладка»

Шыфруючы сваё паведамленне, будзь вельмі ўважлівы, каб 
не памыліцца. Калі ты памылішся, ніхто не зможа яго расшыфра-
ваць. Ніколі не забывай, што плямёны ў джунглях размаўляюць 
на розных мовах. Таму, калі часам не разумееш каго-небудзь, 
гэта не значыць, што ён размаўляе «кодам» — проста трэба ве-
даць ягоную мову.

Мы выкарыстоўваем шыфры, каб зрабіць важную інфарма-
цыю незразумелай для тых, ад каго хочам яе схаваць. Веданне 
некалькіх шыфраў, безумоўна, спатрэбіцца табе падчас прыгодаў 
у зграі. Ёсць шмат розных шыфраў, пазнаёмся з некаторымі з іх:

Перавёрнутае слова (ззаду):
ЗГРАЯ ЯАРГЗ

Замена між сабой літар у пары згодна з ключом:

Слова для шыфравання Ключавая фраза Вынік
ЗГРАЯ ЗЯ – ЛЁ – НЫ – АГ – УР – ОК ЯАУГЗ
ЗГРАЯ ПА – ЛЯ –ЎН – IЧ – ЫР – ОГ ЗОЫПЛ

Шыфр «КРОНФЕЛЬД» 
Каб было лягчэй, спачатку выпісваем алфавіт:

А Б В Г Д (ДЖ ДЗ) Е Ё Ж З І Й К Л М Н О П Р С Т У Ў Ф Х Ц Ч Ш Ы Ь Э Ю Я
Пасля дзелім фразу на часткі:         3258    3258    32
          ЗУСI     ХСIЛ    АЎ
Далей, замест кожнай літары, упісваем іншую — тую, што ў 

алфавіце стаіць пасля яе на месцы, на якое указвае лічба над ёй.
Фраза для шыфравання Ключ Вынiк

З УСIХ СIЛАЎ 3258 КФХРШУНУГХ

Шыфр «Лічбавы»
1 2 3 4 5 6 7 8 9 10 11 12 13 14 15 16

А Б В Г Д 
(ДЖ ДЗ) Е Ё Ж З І Й К Л М Н О

17 18 19 20 21 22 23 24 25 26 27 28 29 30 31 32

П Р С Т У Ў Ф Х Ц Ч Ш Ы Ь Э Ю Я

ВАЎЧАНЯ   →   3  1  22  26  1  15  32   цi   3+1+22+26+1+15+32

Шыфры

Рэквізіт — гэта ўсе прадметы, якія дапамагаюць лепш пака-
заць сцэнку, стварыць добрую атмасферу і зацікавіць публіку сваёй 
вынаходлівасцю. Мы маем для Цябе некалькі парадаў, якія безу-
моўна дапамогуць Табе ў падрыхтоўцы добрых спектакляў!

Рэквізіт знаходзіцца бліжэй, чым Ты думаеш, — дастаткова па-
глядзець навокал! Гальштук дружыны, напрыклад, можна выкары-
стаць i як хобат Хатхі, і як галаўны ўбор для бабулі; спальны мяшок 
можа ператварыцца ў касцюм змяі; шэрая папера — у скалу; а звы-
чайная палка — у шаблю, рогі аленя, лыжку і шмат іншых рэчаў. 
Мяшочак-памочнік змяшчае ў сабе карысныя рэчы — не забывай 
пра яго!

Добра было б, каб у зграі была свая «скрынка экспрэсіі». У ёй Ты 
знойдзеш шмат карысных матэрыялаў. Ты можаш стварыць дзіў-
ныя касцюмы з паперы, тканіны і кавалкаў вяроўкі!

Калі ў Цябе ёсць маска ваўка ці іншай жывёлы, не забывай бра-
ць яе з сабой на выезды. Памятай: твая фантазія не мае межаў, 
выкарыстоўвай яе!

Калі, нягледзячы на добрыя парады, табе па-ранейшаму не ха-
пае ідэй, звярніся па дапамогу да Акелы або іншага Старога Ваўка, — 
яны абавязкова Табе дапамогуць!

Рэквізіт для сцэнак

Агонь мае вялікае значэнне не толькі для жывёлаў, якія жывуць 
у джунглях. «Чырвоная кветка» змяніла гісторыю Сіянійскай зграі — 
дзякуючы ёй Акела быў выратаваны. Авалоданне гэтым элементам 
і яго бяспечнае выкарыстанне — адзін з асноўных навыкаў, якому 
Ты павінен навучыцца як ваўчанё.

Перад тым як скласці стос, добра падрыхтуй месца для вогнішча. 
Спачатку адгарні мульчу, выкапай неглыбокую лунку, аблажы абра-
нае месца камянямі і паклапаціся, каб побач не знаходзіліся лёгка-
ўзгаральныя прадметы. Улажы дровы выбраным спосабам і перака-
найся, што паблізу дастаткова вады ці пяску, каб патушыць агонь. 

Будзь асцярожны з агнём — ніколі з ім не гуляй. Распальваць 
вогнішча можна толькі з дазволу Старога Ваўка.

Для распальвання вогнішча выкарыстоўвай бяросту, сухія іголкі 
або галінкі. Калі полымя будзе ўжо досыць вялікае, дадай больш 
тоўстыя паленчыкі. Перад тым, як патушыць агонь, не падкідай 
больш дроў, а распаленыя кавалачкі залій вадой або засып пяском. 
Памятай, зрабіць гэта трэба дакладна! Дрэнна патушаны агонь 
вельмі небяспечны для навакольнага асяроддзя. Калі ты ўпэўнены, 
што ўсё добра згасла, замаскіруй месца пасля вогнішча. Выкары-
стоўвай для гэтага глебу, якая засталася пасля выкопвання лункі.

Вогнішча

вогнішча «Жолаб»

вогнішча «Зорка»

вогнішча 
«Калодзеж»

вогнішча 
«Стажок»

Галоўным заданнем намёту з’яўляецца абарона ад дажджу 
і ветру. Ён дазваляе нам адпачыць пасля поўнага прыгодаў дня. 
Намёт складаецца з некалькіх частак:

Тропік — гэта знешняя частка намёта. Яго роля заключа-
ецца ў тым, каб сцерагчы нас ад неспрыяльных умоў над-
вор’я: дажджу і ветру.
Спальня — гэта частка намёта, якую можна зачыніць, каб 
камары i іншыя насякомыя не заляталі ўнутр.
Каркас — цвёрдая канструкцыя, якая складаецца з некаль-
кіх частак, на якіх трымаецца намёт.
Штыфты — замацоўваюць тропік, спальню і вонкавыя вя-
роўкі палаткі, забяспечваючы належнае нацяжэнне вонка-
вага матэрыялу.

Намёт

Кожнае ваўчанё павінна ведаць, як дапамагчы іншым. Ве-
данне асноўных прынцыпаў аказання першай дапамогі можа 
аказацца вельмі карысным. Калi што-небудзь здарылася, спа-
чатку пакліч Акелу і Старых Ваўкоў! Ніколі не прадпрымай ніякіх 
дзеянняў без дарослых.

Раны
Раны трэба спачатку ачысціць. Толькі пасля таго, як паране-

нае месца чыстае, мы можам яго агледзець. У выпадку нязнач-
ных парэзаў дастаткова прыклеіць пластыр, а пры вялікіх ранах 
спатрэбіцца зрабіць павязку са стэрыльнага бінту.

Крывацёк з носа
Чалавека, у якога пацякла з носа кроў, трэба пасадзіць 

з нахіленай уперад галавой. Гэта прадухіліць трапленне крыві 
ў горла і лёгкія. Да носа і шыі трэба прылажыць халодныя 
вільготныя кампрэсы .

Апёкі
Абпаленае месца трэба астудзіць некалькі хвілін пад ха-

лоднай вадой, пасля чаго прыкласці халодны кампрэс. Для па-
скарэння гаення выкарыстоўваюцца спецыяльныя сродкі ад 
апёкаў, напрыклад, пантэнол.

Першая дапамога

Ваўчанё заўсёды павінна быць адпаведна падрыхтаванае да 
кожнай зборкі зграі. Апроч формы, ты павінен заўсёды с сабою 
мець:

• хроніку ваўчаняці /нататнік з асадкай,
• кніжачку «Маўглі»,
• мяшочак-памочнік,
• ружанец,
• перакус і штосьці папіць.

Збіранне заплечніка на летнік
Уменне правільна збіраць заплечнік будзе табе вельмі патрэб-

нае падчас тваіх прыгодаў у зграі. Каб добра спакаваць заплечнік, 
варта ў першую чаргу зрабіць спіс прадметаў, якія трэба ўзяць з са-
бою, — тады ты дакладна не забудзешся нічога з таго, што будзе 
патрэбна.

Вядома, трэба вырашыць, у чым ты будзеш хадзіць днём, 
а ў чым спаць. Не забудзь таксама пра прадметы асабістай гігіены 
і посуд.

Акуратна складзеную вопратку добра было б скатаць у рулоны 
і скласці ў пакеты. Гэта дапаможа захаваць адзенне не скамечаным 
і прадухіліць замочванне падчас дажджу і вільгаці (памятай, што ні 
адзін заплечнік не з’яўляецца цалкам воданепранікальным). Так-
сама спакуй у пакеты кашалёк і дакументы. Вялікія і цяжкія рэчы 
(напрыклад, спальны мяшок) лепей змясціць на дно асноўнага ад-
дзялення заплечніка. Запаўняй прастору паміж вялікімі прадметамі 
складзенай і скручанай бялізнай. Касметычку з прадметамі аса-
бістай гігіены, ручнік і посуд пакінь на канец. Дробныя прадметы 
варта размясціць у бакавых аддзяленнях заплечніка. Пакінь адсек 
у засланцы заплечніка для кніг і рэчаў, якія Табе могуць спатрэбіцца 
тэрмінова (дажджавік, ліхтарык, дакументы ці кашалёк). Карымат 
прымацуй, выкарыстоўваючы рамяні на знешняй частцы заплечніка.

Збіранне заплечніка

Кожнае ваўчанё ведае, што трэба клапаціцца пра свае рэчы. 
У выніку яны не толькі выглядаюць лепей, але і служаць даўжэй. 
Гэта датычыцца і абутку: захоўваючы абутак пастаянна ў чысціні, 
ты зможаш карыстацца iм на працягу доўгага часу.

Каб памыць чаравікі, трэба пачаць з чысткі паверхні ад бру-
ду і пылу шчоткай для абутку і вільготнай губкай. Далей чаравікі 
трэба высушыць, але не каля радыятара ці на сонцы, бо яны мо-
гуць пашкодзiцца (расклеіцца ці патрэскацца).

Пасля высыхання скураныя чаравікі начышчаем крэмам для 
абутку, а мембранныя прамочваем адмысловым сродкам. Дзя-
куючы гэтаму яны будуць воданепранікальнымі і больш устой-
лівымі да пашкоджанняў. Памятай: калі ты не можаш зрабіць 
гэтага самастойна, папрасі аб дапамозе дарослага.

У час доўгіх вандровак карыстайся добрымі, зручнымі, а га-
лоўнае – высокімі ботамі, якія будуць закрываць шчыкалатку. 
Чым яны лягчэйшыя, тым лепш.

Падчас вандровак насі дзве пары шкарпэтак, яны дапамо-
гуць табе не нацерці ногі. Здымай абутак на доўгіх прыпынках. 
Заўсёды мый вечарам ногі.

Абутак

Ёсць словы, якія лёгка і проста вымавіць, але часам цяжка 
сказаць іншаму: добры дзень, да пабачэння, калі ласка, дзякуй 
або прабачце i iнш. Гэтыя цяжкасці часам звязаны с Тваёй ляно-
тай, ці, можа, непаслухмянасцю і непрыязнасцю? 

Памятай, ваўчаня не падобнае да малпы з племені Бандэр-
логаў: лянівых, крыклівых і непаслухмяных. 

Будзь добрым прыкладам для іншых, як і належыць члену 
зграі.

У зграі ваўчанятам у джунглях трэба жыць,
А без добрых словаў нам там не пражыць.
«Дзякуй», «калі ласка», «добры дзень»,
Ветлівыя словы чую кожны дзень.
Ветлівыя словы буду ўжываць,
З ветлівымі словамі лягчэй пасябраваць.

Добры учынак

Ваўчаня, ты ўжо маеш гальштук дружыны, а на iм — завяза-
ныя вузельчыкі. Ці памятаеш, пра што нагадвае другі, меншы з іх?

Быць заўсёды ветлівым

М  ОВ  В  У=Ў  Ш=Ч  З

Кожны дзень трэба рабіць

Дз
як
уй

!

Вузлы

Ліяны вельмі карысныя і маюць мноства спосабаў прымя-
нення. У джунглях ты сустрэнеш іх практычна на кожным кроку. 
Уменне звязваць і злучаць ліяны можа спатрэбіцца табе падчас 
прыгодаў у зграі. Пазнаёмся з некаторымі вузламі і даведайся, 
калі яны ўжываюцца.

КЛЮЧАВЫ
злучае дзве вяроўкі 
аднаго дыяметра

ПРАМЫ
злучэнне дзвюх 
вяровак прыблізна 
аднолькавага ды-
яметра

ВАСЬМЁРКА
(стопарны)
блакаванне вя-
роўкі, мацаванне 
кручка на леску, 
у альпінізме

ВЫБЛIНКА
прымацаванне 
вяроўкі

РАТАЎНIЧЫ 
уцягванне чалавека 
на вяроўцы

Фiксаваны КЛЮЧ
перанос розных 
прадметаў

ШОТАВЫ 
злучэнне дзвюх 
вяровак рознага 
дыяметра

ШТЫК 
(МАТРОСКI)
бяспека, мацаван-
не вяроўкі

СЦЯГАВЫ
прывязванне сцяга 
да струнаў мачты

ШВАРТАВЫ
прышвартоўвацца 
да прычала

Заданне: цi ведаеш, што гэта за вузлы? Напiшы iх назвы.

Трэці пункт Закона ваўчаняці азначае, што кожны павінен 
клапаціцца не толькі пра чысціню свайго цела (павінен мыцца 
i дбаць пра гігіену), але i пра чысціню свайго сэрца, а таксама пра 
тое, каб ўсё, што нас акружае, было ўпарадкавана.

Крыжаванка дапаможа Табе гэта лепей запомніць.

Парадак

1

2

3

5

6

7

4

1.  Далiкатная … .
2.  Абрад, якім заканчваецца 

перыяд Далікатнай лапкі.
3.  Колер адной з шэрад.
4.  Штодзённы добры … .
5.  Звер, якога завуць Каа.
6.  Складаецца з 4 шэрад.
7.  Правадыр зграі.

Пароль: Ваўчаня захоўвае …….................................. у сваім пакоі.

Незалежна ад таго, гэта стары воўк ці маладое ваўчаня, — 
усе працуюць. Малодшыя ідуць у школу і вучацца там, а дарос-
лыя ідуць на працу. Калі ты вучышся ў школе, ты таксама вы-
конваеш працу. Гэта важная праца, і яна павінна быць зроблена 
найлепшым чынам. Ніжэй ты знойдзеш некалькі прыказак, якія 
нагадаюць табе аб гэтым.

Круці жорны пільна, то й тут будзе Вільня.
Дзе шчырая праца, там густа, а дзе лянота — пуста.
Ад ляноты чакай бядоты.
Праца і рукі – моцныя зарукі.
Праца з балота робіць залота.
Хто працуе, таму і шанцуе.
Горкая часам праца, ды хлеб ад яе салодкі.
Хто рана ўстае, таму хлеба стае.
Хто любіць працаваць, той не будзе доўга спаць.
Араць — не ў дуду іграць.
Гаспадарку весці — не штанамі трэсці.
Якая справа, такая і слава.

Школа

Адпраўка паштовак — выдатная ідэя для абмену ўражан-
нямі ад розных выхадаў, паездак ці адпачынкаў. Ты можаш ад-
праўляць іх бацькам, бабулям і дзядулям, сябрам ці іншым лю-
дзям. Напішы некалькі слоў ад сябе, раскажы, што Ты робіш і дзе 
знаходзішся. Гэтым Ты абавязкова зробіш ім прыемны сюрпрыз. 
Не забудзься загадзя папрасіць дакладны адрас, уключаючы 
паштовы індэкс і назву горада. На паштоўцы можна таксама да-
сылаць віншаванні, напрыклад, на дзень нараджэння ці святы.

Якую паштоўку Табе больш прыемна атрымліваць: элек-
тронную ці на паперы?

Паштоўкі

Калі Ты атрымліваеш ад бацькоў кішэнныя грошы альбо 
атрымліваеш грошы ад кагосьці з родных ў якасці падарунка 
і можаш адкласці іх на якую-небудзь добрую справу або рэч, 
гэта вельмі добра. Аднак, калі эканомія не з’яўляецца тваім моц -
ным бокам, выкарыстай гэты момант, каб навучыцца гэтаму.

Каб сабраць патрэбную сумму, можа спатрэбіцца некато-
ры час, але будзь сістэматычным. Такім чынам Ты зможаш на-
вучыцца цярплівасці.

Калі ў Цябе яшчэ няма скарбонкі, Ты можаш зрабіць яе сама-
стойна, напрыклад, са слоіка або пластыкавай бутэлькі.

Эканомія

Ліпa
Лісце ў форме сэрца; жоўта-белыя 

кветкі, якія пераўтвараюцца пасля цві-
цення ў зялёныя шарыкі; кара гладкая, 
падоўжна патрэсканая.

Бук
Завостранае з абодвух канцоў, цвёр-

дае і бліскучае лісце; арэхі заключаны 
ў калючую шкарлупіну; гладкая, адна-
стайная шэрая кара.

Дуб
Лісце з моцна хвалістымі бакамі; яго 

плады — жалуды; тоўстая, цёмна-шэрая 
і глыбока патрэсканая кара.

Клён
Лісток з некалькімі кончыкамі (часцей 

за ўсё з пяццю), як на сцягу Канады; арэшкі 
ў «шкарпэтках»; светла-карычневая кара, 
злёгку патрэсканая.

VI Прырода

Пароды дрэваў
Некаторыя з іх вялікія і магутныя, іншыя — тонкія і калыха-

юцца на ветры. Шамацяць лісцем і ствараюць прыгожыя лясы — 
гэта дрэвы. Паглядзі ўважліва на лісце, плады і кару. Пачні назы-
ваць дрэвы па імені. Вось некалькі прыкладаў:

Елка звычайная
Кароткія (ад 1 да 3 см) завостраныя 

іголкі; доўгія шышкі; карычневая луска-
ватая кара.

Лістоўніца еўрапейская
Мяккія іголкі ў пучках, якія ападаю-

ць на зіму; авальныя, сярэдняй даўжыні 
шышкі (да 5 см); цёмная і моцна патрэ-
сканая кара.

Сасна звычайная
Доўгія іголкі, якія растуць парамі, 

жорсткія, цвёрдыя і вострыя; шышка пер-
шапачаткова завостраная, а пазней раз-
галістая і складаецца з вялікіх лускавінак; 
мяккая кара шэра-карычневага колеру.

Бяроза
Лісце нагадвае па форме кроплі; доў-

гія, павіслыя кветкі; чорна-белая кара.

Ліс
Лісы вядуць самотнае жыццё, аб’яд-
ноўваюцца ў пары на перыяд выха-
вання маладых лісянят. У іх вельмі 
добра развіты ўсе пачуцці. Норы ро-
бяць з некалькімі калідорамі і адным 
логавам, якое можа знаходзіцца на 
глыбіні да 3 м. Лісы найбольш актыў-
ныя ўначы.

Воўк
У кожнага ваўка ў зграі ёсць строга 
вызначанае месца, ад якога зале-
жыць, між іншым, парадак паглынан-
ня здабычы. Кожны воўк выконвае 
пэўную функцыю ў супольнасці. Ваўкі 
выкарыстоўваюць для сувязі паміж 
сабой розныя гукавыя сігналы: вой, 
брэх, рык, скуголенне і піск.

Буры мядзведзь
На зіму рыхтуе сабе логава, якое на-
зываецца бярлогай, і ўпадае ў зімо-
вы сон, ад якога час ад часу можа 
прачынацца. Жыве адзін, толькі 
ў шлюбны перыяд мядзведзі аб’яд-
ноўваюцца ў пары. Ён усёедны.

Яны насяляюць лясы і палі; дуплы, норы і бярлогі. Разнастай-
насць беларускай фауны велізарная. Варта пазнаёміцца бліжэй 
хоць з некаторымі беларускімі млекакормячымі: маленькімі 
і буйнымі — усе яны незвычайныя і прыгожыя.

Звяры, якія жывуць у Беларусі

Вавёрка
Восенню збірае запасы на зіму: арэхі, 
грыбы, насенне і плады, якія хавае 
пад каранямі дрэў, у дуплах або 
птушыных гнёздах.

Дзік
Корміцца ў асноўным сельска-гас па -
дарчымі культурамі, а таксама жалу-
дамі, сцяблінамі, карэнішчамі, плада-
мі дзікіх раслінаў, насякомымі (казур-
камі), дробнымі грызуна мі, даж джа-
вымі чарвякамі і інш. Ежу здабывае, 
капаючы зямлю сваім адчувальным 
даўгаватым рылам. Дзікі могуць быць 
агрэсіўнымі, асабліва самкі ў перыяд 
апекі над маладняком.

Алень
Восенню ў аленяў адбываецца шлюб-
ны перыяд, які называецца гонам. 
Самцы штогод скідаюць рогі, замест 
якіх вырастаюць новыя. Алені пачы-
наюць карміцца пасля змяркання, 
а раніцай вяртаюцца ў свае хованкі.

Ляшчына звычайная
Куст дасягае да 5 м у вышыню, кара глад-
кая, шэрага колеру. Цвіце ў красавіку, да 
распускання лісця. Кветкі бываюць муж-
чынскія і жаночыя. Плод — лясны арэх. 
Галіны вельмі гнуткія.

Шыпшына (Дзікая ружа)
Доўгія, дугападобна выгнутыя галіны. 
Чырвоныя і яйкападобныя плады. Кветкі 
белыя або ружовыя. З пладоў і пялёст-
каў рыхтуюць варэнне; яны валодаюць 
гаючымі ўласцівасцямі.

Крапіва
Дасягае да метра ў вышыню. Лісце за-
вужанае ў канцы, мае пільчатыя бакі. 
Уся расліна пакрыта пякучымі валасін-
камі. Ёсць шмат спосабаў яе ўжывання 
ў лячэнні.

Паглядзі пад ногі! На зялёным дыване расце шмат прыгожых 
і карысных раслін. Ты іх ведаеш?

Віды раслін

Трыпутнік звычайны
Шырокае, яйкападобнае лісце на нізкіх 
сцёблах. Кветкі сабраныя ў каласы. Настой 
з лісця спрыяе гаенню ранаў.

Дзьмухавец 
У прастамоўі называецца «адуванчык» ці 
«малачай». Даўгаватае, ірванае па краях 
лісце. Кветкі жоўтыя з шчыльным раз-
мяшчэннем дробных пялёсткаў. Плод ут-
варае пухнаты шарык, які так і называюць 
— дзьмухавец. Правільна прыгатаваны, 
спрыяе страваванню і павышае імунітэт 
арганізма.

Палявы хвошч
Дасягае да 40 см у вышыню. Доўгія і тонкія 
галінкі прарастаюць з боку сцябла. У яго 
няма кветак. Экстракт умацоўвае валасы 
і пазногці.

Маліна звычайная
Дасягае да 2 м у вышыню, сцябло мае 
шыпы. Белыя кветкі пасля апылення ста-
новяцца малінаю. Настой сухіх пладоў 
і лісця ўжываюць пры ліхаманцы.

Ці ведаеш, што ты ходзіш па леках? Не можа быць? А ўсё ж!
На зялёным травяністым дыване расце шмат траў, якія, калі 

іх адпаведна прыгатаваць (сабраць, высушыць i запарыць) — 
могуць аблегчыць нашыя недамаганні. Трэба цаніць лячэбныя 
якасці таго, што расце ў нас пад нагамі!

Аднак памятай, заварваць лячэбныя травы можна толькі 
разам з дарослымі!

Меліса — аказвае заспакаяльнае дзеянне.
Рамонак — супакойвае раздражненне скуры і вачэй.
Зверабой/святаяннік — паляпшае настрой, дапамагае пры лёгкім 
галаўным болі.
Mятa — памяншае боль у жываце, падтрымлівае страваванне. 
Ліпа — аказвае гарачкапаніжальнае дзеянне, супакойвае кашаль.
Браткі — супакойвае скурныя паразы, умацоўвае сасуды.
Крываўнiк — паскарае гаенне ранаў, спыняе рост бактэрый.
Шалфей — аказвае заспакаяльнае дзеянне пры хваробах рота, гор-
ла і скуры.

Лячэбныя травы

Крылатыя сябры суправаджаюць нашае штодзённае жыццё. 
Цудоўна спяваючы, яны прадказваюць змену пары года, а часам 
і змену надвор’я. На летніку сваім прыгожым спевам яны абу-
джаюць ваўчанятаў пасля начнога сну. Пазнаёмся з птушкамі, 
якіх ты можаш сустрэць у сваёй ваколіцы.

Віды птушак

Чайка азёрная  Шэрая чапля    Дрозд чорны

Вясковая ластаўка  Вялікі дзяцел Верабей

Шпак   Крумкач

Геаграфія Беларусі

Цi ведаеш, што на тэрыторыі Беларусі знаходзіцца больш за 
20 000 рэк i больш за 10 000 азёр? 

Заданне: адшукай на карце i падпішы назвы не менш 5-цi самых 
доўгіх рэк, а таксама 3-х буйных азёр нашай краіны (падказкі на нас-
тупнай старонцы). 

Афрыка
Паўночная Амерыка
Паўднёвая Амерыка
Антарктыда
Аўстралія
Азія
Еўропа

Кантыненты

Заданне: злучы назвы кан-
тынентаў з адпаведнымі 
контурамі на мапе.

Што магло б здарыцца, калі б людзі перасталі клапаціцца аб 
прыродзе? Ці мелі б жывёлы дом, а расліны месца, дзе квітнець 
i ўпрыгожваць зямлю? Кожны дзень мы павінны клапаціцца аб 
гэтым Божым дары, якім з’яўляецца прырода. Для аховы мясцо-
вай флоры і абароны жывёл ствараюцца спецыяльныя ахоўныя 
прыродныя тэрыторыі: нацыянальныя паркі, заказнікі, запавед-
нікі. У Беларусі функцыянуе некалькі нацыянальных паркаў і за-
паведнікаў.

Ахова прыроды

Нац. парк «Белавежская пушча»

Нац. парк «Браслаўскія азёры»

Нац. парк «Нарачанскі»

Бярэзінскі запаведнік 

Нац. парк «Прыпяцкі»

Заданне: у табліцы насуп-
раць назваў запаведнікаў 
і нацыянальных паркаў пастаў 
адпаведныя нумары з мапы.

Самая доўгая рака — Днепр. Яе даўжыня — 690 км у Бела-
русі, а ўсяго — 2145 км. Да найдаўжэйшых рэк таксама нале-
жаць: Бярэзіна, Прыпяць, Нёман, Заходняя Дзвіна, Сож, Вілія, 
Буг і інш.

Самае вялікае па плошчы возера — Нарач (79,6 км²), самае 
глыбокае — Доўгае возера (53,7 м), а самае доўгае — Сялява 
(14,4 км). Да самых буйных азёр таксама адносяцца: Асвейскае, 
Чырвонае, Лукомскае, Дрывяты і інш. Больш за ўсё азёр знахо-
дзіцца на поўначы краіны — у Беларускім Паазер’і і на поўдні — 
у Палессі. Многія азёры ўтвараюць групы, звязаныя невялікімі 
рэкамі і пратокамі (сістэма Браслаўскіх азёр уключае больш за 
50 азёр).

Цікава, што абласныя гарады Беларусі знаходзяцца паблізу 
ад буйных рэк. 

Заданне: злучы лініямі між сабою горад i раку, на якой ён пабуда-
ваны. Ці ведаеш, якія яшчэ гарады Беларусі пабудаваныя на рэках?

Магілёў

Віцебск

Гродна

Гомель

Мінск

Брэст

Заходні 
Буг

Сож

Дняпро

Свіслач

Заходняя 
Дзвіна

Нёман

Чаму трэба сартаваць адходы? Па-першае, аддзяленне ад-
ходаў дапамагае знізіць колькасць смецця, якое ідзе на сметнікі. 
Па-другое, аддзеленыя адходы можна перапрацоўваць (напры-
клад, выкарыстанне макулатуры зніжае колькасць высечаных 
дрэў у лесе).

Як правільна аддзяліць адходы? Кожны прадукт вырабле-
ны з адпаведнага матэрыялу, а сегрэгацыя заснавана на зборы 
адходаў у спецыяльныя кантэйнеры, падзеленыя па матэрыя-
лах, з якіх яны выраблены. Перш чым пачаць сартаваць адходы, 
даведайцеся, якія тыпы кантэйнераў устаноўлены ў тваёй мяс-
цовасці. На кожным кантэйнеры змешчана інфармацыя пра тое, 
што можна ў яго класці.

Правілы сегрэгацыі (сартавання) адходаў

Не ўсё можна ўтылізаваць у агульнадаступных кантэйнерах. 
Некаторыя рэчы, напрыклад, батарэйкі і акумулятары, трэба 
складаць у спецыяльна падрыхтаваныя месцы, якія знаходзяц-
ца ў кожным горадзе.

Лес — гэта месца, дзе мы можам адпачыць, паяднацца 
з прыродай, перажыць незвычайную прыгоду падчас паходаў 
i летнікаў. Мы не можам, аднак, забываць, што клопат аб пры-
родзе з’яўляецца нашым абавязкам. Таму, выбіраючыся ў лес, 
памятай некалькі правілаў:

Лес — гэта дом для мноства розных звяроў. Ты з’яўляешся 
там госцем, таму захоўвай цішыню, каб іх не спалохаць.

Не пакідай смецце! Толькі ў чыстым лесе будуць здаровыя 
звяры i расліны, а таксама будзе свежае паветра.

У лесе расце многа каштоўных i прыгожых відаў раслін, якія 
нельга нішчыць.

У лесе вельмі лёгка зрабіць пажар, таму агонь дазваляецца 
распальваць толькі ў вызначаных месцах.

Дзікія звяры не падыходзяць да людзей без прычыны. Калі 
якісьці звер не баіцца людзей, гэта азначае, што ён альбо пры-
ручаны, альбо моцна напалоханы (робіць гэта каб абараніцца), 
альбо заражаны шаленствам, — будзь вельмі асцярожны i не 
прыбліжайся да яго.

Не збірай i не еш грыбоў i пладоў, якіх не ведаеш, — гэта 
можа быць вельмі небяспечна для жыцця.

Пра вiлы паводзiнаў у лесе

  VII Ступені

Прыгоды, якія ты будзеш мець у зграі ваўчанятаў, апрача 
радасці, якую прыносяць розныя гульні, патрабуюць ад цябе 
намаганняў. Уступаючы ў зграю ваўчанятаў, ты становішся 
«Далікатнай лапкай». Гэтую назву ты будзеш насіць да складан-
ня Абяцання. Каб станавіцца лепшым ваўчанём, табе трэба бу-
дзе выконваць усё больш складаныя заданні, у якіх ты можаш 
праявіць свае навыкі. Зоркі сваiм ззяннем сведчаць пра твой уз-
ровень. Ты будзеш насіць іх над правым i левым вокам на берэ-
це — гэта азначае, што ты трымаеш вочы ўжо расплюшчаныя.

З даўніх часоў людзі злучалі зоркі, размешчаныя блізка адна 
да адной, у сістэмы, якія прадстаўляюць розныя фігуры, жывёл і 
прадметы, звязаныя з іх паўсядзённым жыццём або міфалогіяй.

Мы называем групы зорак сузор’ямі. Аднак трэба памятаць, 
што зоркі, якія ўваходзяць у склад сузор’яў, фізічна ніяк не звя-
заныя паміж сабой. Іх спалучэнне — вынік чалавечай фантазіі.

На небе мы можам знайсці аж 88 сузор’яў. Некаторыя з іх, 
такія як Вялікая Мядзведзіца (Вялікі Воз), Малая Мядзведзiца 
(Малы Воз), Цмок, Касіяпея, Цэфей, Жырафа, бачныя ў Беларусі 
круглы год, іншыя можна ўбачыць толькі ў пэўны час.

Дзякуючы зоркам таксама можна вызначыць кірункі свету ў 
начны час. У зорную ноч поўнач пакажа нам Паўночная (Па-
лярная) зорка. Але як яе знайсці? Гэта не так складана:

Знайдзі Вялікую Мядзведзіцу ў небе (яна нагадвае тачку 
з сагнутай ручкай). Цяпер злучы дзве пярэднія зоркі (на про-
цілеглым баку ад ручкі) і працягні гэты адрэзак уверх 5 разоў. 
Менавіта ў канцы пазначанага адрэзку Ты знойдзеш Паўночную 
зорку! Яна — апошняя зорка ў сузор’і Малой Мядзведзіцы.

Сузор’і

Паўночная 
зоркаМалая Мядзведзіца, 

або Малы Воз

Вялікая Мядзведзіца, 
або Вялікі Воз

Далiкатная лапка

З’яўляешся дзіцем Божым Дата Подпіс
Акелы

1. Умееш рабіць знак крыжа i ведаеш, што ён азначае.

2. Ведаеш малітвы: «Ойча наш…», «Тваёй 
абароне…», «Вітай, Марыя…» i «Хвала Айцу…».

3. Ведаеш на памяць малітву св. Францішка.

4. Умееш адпаведна паводзіць сябе ў касцёле. 
Ведаеш, чаму касцёл называецца Божым домам.

5. Ведаеш свайго святога апекуна, дату i значэнне 
свайго хросту.

6. Ведаеш, кім быў св. Францішак, можаш 
пераказаць дзве гісторыі з яго жыцця.

7. Можаш назваць імёны чатырох евангелістаў 
i ведаеш іх сімвалы.

Стараешся быць карысным Дата Подпіс
Акелы

1. Ты заўсёды ветлівы, размаўляючы з іншымі, 
выкарыстоўваеш словы «прабачце», «калі ласка», 
«дзякуй» i інш.

2. Кожны дзень робіш добры ўчынак (чым больш 
добрых учынкаў, тым лепш).

3. Старанна вучышся ў школе, заўсёды выконваеш 
свае хатнія заданні.

4. Стараешся падтрымліваць парадак у сваiм пакоі; 
прыбіраеш свае рэчы (адзенне, ложак, шафу, 
пісьмовы стол), сам збіраеш заплечнік у школу.

Першыя крокі ў джунглях Дата Подпіс
Акелы

1. Ведаеш асноўных герояў «Кнігі джунгляў»; можаш 
сказаць, хто з’яўляецца сябрам, а хто ворагам Маўглі.

2. Ведаеш на памяць Закон зграі, Закон ваўчаняці, 
кліч ваўчанятаў і галоўны прынцып джунгляў

3. Ведаеш, калі i як робіцца Вялікі кліч.

4. Хутка рэагуеш на заклікі і каманды Акелы, ахвотна 
бавішся з іншымі ваўчанятамі.

5. Ведаеш, як сябе паводзіць падчас Скалы Рады, 
уважліва слухаеш, калі іншыя гавораць.

6. Стараешся быць пунктуальным. Калі не можаш 
прысутнічаць на зборцы, загадзя аб гэтым 
паведамляеш.

З’яўляешся членам скаўтаў Еўропы Дата Подпіс
Акелы

1. Клапоцішся пра сваю форму i ведаеш сэнс 
элементаў формы.

2. Можаш правільна завязаць гальштук, ведаеш, 
што азначае вузел на ім.

3. Ведаеш прывітанне ваўчаняці i можаш расказаць, 
што яно азначае.

4. Вядзеш сваю хроніку.

5. Заўсёды на зборкі бярэш з сабою мяшочак-
памочнік.

Далiкатная лапка

Удзельнічаеш у паляванні ў джунглях Дата Подпіс
Акелы

1. Актыўна прымаеш удзел у Скале Рады.

2. З дапамогай іншых ваўчанятаў падрыхтаваў сцэнку 
на Скалу Рады.

3. Падчас забаваў заўсёды гуляеш сумленна 
(па правілах fair play).

4. Ведаеш 15 жывёл з «Кнігі джунгляў».

З’яўляешся членам скаўтаў Еўропы Дата Подпіс
Акелы

1. Ведаеш, як выглядае сцяг Еўропы, гісторыю яго 
стварэння i значэнне.

2. Можаш назваць краіны, з якімі мяжуе Беларусь, 
i пералічыць іх сталіцы.

3. Ведаеш сімволіку штандару Федэрацыі 
Еўрапейскага Скаўтынгу (ФЕС).

4. Ведаеш, як выглядаў першы сцяг i герб Беларусі.

5. Вядзеш сваю хроніку.

6. Ведаеш, хто такі Якуб Сэвэн.

I Зорка

Клапоцішся пра сваё развіццё Дата Подпіс
Акелы

1. Ты заўсёды стараешся быць чыстым, асабліва 
перад прыёмам ежы клапоцішся аб чыстаце рук.

2. Клапоцішся аб сваiм абутку, ведаеш, як 
падтрымліваць яго ў чысціні.

3. Самастойна збіраеш заплечнік на зборкі i выхады 
зграі, ведаеш, што ў iм павінна быць.

4. Умееш станавіцца згодна з сігнальнымі знакамі  
Акелы.

5. Можаш завязаць два розныя вузлы i ведаеш, калі 
яны ўжываюцца.

6. Ведаеш два шыфры i умееш імі карыстацца.

З’яўляешся сябрам прыроды Дата Подпіс
Акелы

1. Можаш распазнаць 5 парод дрэваў.

2. Ведаеш звычкі 5 дзікіх жывёлаў, якія водзяцца 
ў Беларусі.

3. Ведаеш, як трэба паводзіць сябе ў лесе.

4. Можаш паказаць на мапе ўсе кантыненты.

Далiкатная лапка

I Зорка

Клапоцішся пра сваё развіццё Дата Подпіс
Акелы

1. Падтрымліваеш сваё цела ў чысціні; асабліва 
клапоцішся пра чысціню зубоў, твару і рук.

2. Можаш назваць 10 з 12 прадметаў, на якія глядзеў 
на працягу 1 хвіліны (гульня Кіма).

3. З задавальненнем прымаеш удзел у забавах 
i гульнях зграі.

4. Паспяхова выканаў заданне па бегу з перашкодамі.

5. Вывучыў 4 новыя шыфры i можаш імі зашыфра-
ваць / расшыфраваць паведамленне.

6. Ведаеш асноўныя правілы дарожнага руху; ведаеш, 
чым адрозніваюцца знакі: папераджальныя, прадпі-
сальныя, забараняльныя і інфармацыйна-указальныя.

7. Ведаеш 10 патрульных знакаў.

8. Ведаеш, што трэба ўзяць з сабой на летнік, можаш 
самастойна спакаваць заплечнік.

З’яўляешся сябрам прыроды Дата Подпіс
Акелы

1. Можаш распазнаць 5 раслінаў (акрамя дрэваў) па 
іх лістоце.

2. Ведаеш правілы сартавання адходаў.

3. Можаш распазнаць 8 відаў птушак.

4. Ведаеш самую доўгую раку i самае вялікае возера 
ў Беларусі i можаш паказаць іх на мапе.

5. Назавеш 2 нацыянальныя паркі Беларусі.

З’яўляешся дзiцем Божым Дата Подпіс
Акелы

1. Молішся раніцай i ўвечары, ведаеш, якую паставу 
трэба прыняць падчас малітвы.

2. Ведаеш на памяць 10 Божых запаведзяў.

3. Ведаеш умовы добрай споведзі, стараешся 
рэгулярна спавядацца.

4. Ведаеш асноўныя часткі святой Імшы.

5. Ведаеш на памяць Апостальскі Сімвал веры, 
можаш правесці малітву «Анёл Панскі».

6. Умееш маліцца Ружанец, ведаеш на памяць усе 
часткі.

7. Ведаеш, што такое прыпавесці Езуса, можаш 
пераказаць адну з іх i патлумачыць яе сэнс.

Стараешся быць карысным Дата Подпіс
Акелы

1. З’яўляешся эканомным, можаш назбіраць частку 
сумы, патрэбнай для аплаты на выезд зграі.

2. Добра выконваеш свае абавязкі; клапоцішся аб 
парадку ў сваiм доме i месцы зборак зграі.

3. Умееш карыстацца тэлефонам. Калі не можаш 
прысутнічаць на зборцы, сам паведамляеш аб 
гэтым Акеле. 

4. Можаш напісаць ветлівы ліст i належным чынам 
адправіць яго па пошце сваiм родным ці сябрам.

I Зорка

II Зорка

З’яўляешся дзiцем Божым Дата Подпіс
Акелы

1. Ведаеш, што азначае чын пакаяння; ведаеш на 
памяць «Спавядаюся Богу ўсемагутнаму…».

2. Разам з Акелай выбраў урывак з Евангелля, уваж-
ліва яго прачытаў i паразмаўляў аб iм з Акелай.

3. Ведаеш усе абавязковыя святы і ўрачыстаці.

4. Умееш маліцца Ружанец, ведаеш на памяць усе 
таямніцы.

5. Можаш растлумачыць значэнне жэстаў і паставаў 
цела, прынятых падчас святой Імшы.

6. Ведаеш імя Твайго біскупа i якую функцыю 
ён выконвае ў сваёй дыяцэзii, а таксама што 
з’яўляецца сiмвалам яго пастырскай улады.

7. Можаш правесці вызначаную малітву ў зграі.

8. Ведаеш на памяць гімн «Магутны Божа».

Стараешся быць карысным Дата Подпіс
Акелы

1. Шукаеш магчымасці аказваць дапамогу сваiм 
блізкім і робіш прынамсі тры пункты з наступнага:
- накрываеш на стол і прыбіраеш са стала пасля ежы;
- мыеш посуд альбо загружаеш (выгружаеш) посуд 

у посудамыйную машыну;
- мыеш альбо пыласосіш машыну;
- падмятаеш або пыласосіш пакой;
- мыеш вокны ці люстэрка;
- выносіш смецце.

2. Можаш напісаць і адправіць электронны ліст 
(e-mail).

Удзельнічаеш у паляванні ў джунглях Дата Подпіс
Акелы

1. Памятаеш i выконваеш пастановы Скалы Рады.

2. Можаш пераказаць главу з «Кнігі джунгляў».

3. Дапаможаш далікатнай лапцы навучыцца 
завязваць адзін вузел i вывучыць адзін шыфр.

4. Навучыш далікатную лапку якой-небудзь 
ваўчаняцкай песні i разам заспяваеце яе Акеле.

5. Разам з Тваёй шэрадай падрыхтаваў касцюмы 
i рэквізіт для сцэнкі.

З’яўляешся членам скаўтаў Еўропы Дата Подпіс
Акелы

1. Можаш назваць усе краіны, у якіх дзейнічае рух 
«Скаўты Еўропы» i ведаеш сцягі 7-і з іх.

2. Ведаеш гімн скаўцкай Асацыяцыі.

3. Ведаеш, кім быў Бадэн-Паўэл.

4. Ведаеш апекуна тваёй Дружыны, можаш расказаць 
або прадставіць якую-небудзь гісторыю з яго жыцця.

5. Ведаеш, як расшыфроўваецца абрэвіятура ВКЛ.

6. Можаш расказаць пра паходжанне назвы нашай 
краіны.

7. Ведаеш, як выглядаюць гербы абласных гарадоў 
Беларусі. Адшукаў гісторыю ўзнікнення аднаго з іх.

8. Можаш назваць тры асноўныя скаўцкія цноты.

II Зорка

  VIII Спраўнасці

У гэтым раздзеле ты знойдзеш апісанне 29 відаў спраўнас-
цяў, атрыманне якіх будзе наступным этапам (пасля атрымання 
зорак) твайго развіцця ў зграі. Мы маем надзею, што атрыма-
ныя на зборках веды будуць карыснымі ў Тваім паўсядзённым 
жыцці. Спраўнасці павінны служыць адкрыццю i развіццю тваіх 
здольнасцяў, а таксама быць адказам на зацiкаўленнi i хобі, якія 
ты, безумоўна, маеш ці адкрыеш у зграі ваўчанятаў. Яны ўсе дзе-
ляцца, улічваючы мэты скаўтынгу, на пяць групаў, якія пазнача-
юцца адпаведнымі колерамі (фоны нашывак на мундзіры):

Чырвоная сцежка — служба
Зялёная сцежка — спрытнасць 
Белая сцежка — вера 
Сіняя сцежка — веды 
Жоўтая сцежка — практычнасць

З’яўляешся сябрам прыроды Дата Подпіс
Акелы

1. Можаш знайсці на небе сузорʼі Вялікай i Малой 
Мядзведзіцы, а таксама Паўночную зорку.

2. Ведаеш, карысныя якасці 5 траў, можаш знайсці 
і распазнаць тры з іх.

3. Ведаеш 5 відаў раслін і жывёлаў, якія знаходзяцца 
пад аховай у Беларусі.

4. Можаш назваць 4 нацыянальныя паркі Беларусі. 
Ведаеш, для чаго яны былі створаныя i як сябе ў іх 
паводзіць.

Клапоцішся пра сваё развіццё Дата Подпіс
Акелы

1. Атрымаў добры вынік у бегу на арыентаванне.

2. Пастаянна развіваеш свае спартыўныя навыкі.

3. Можаш адправіць i прыняць паведамленне па 
семафоры альбо азбуцы Морзэ.

4. Ведаеш самыя асноўныя дарожныя знакі.

5. Ведаеш, як завязваць вузлы: ратаўнічы i рыбацкі.

6. Можаш вызначыць напрамкі свету пяццю рознымі 
спосабамі.

7. Умееш адпаведна падрыхтаваць месца для 
вогнішча, запаліць і патушыць агонь, а таксама 
замаскіраваць месца пасля яго.

8. Можаш перавязаць невялікую ранку; ведаеш, што 
трэба рабіць пры крывацёку з носа i апёках.

9. Ведаеш, з якіх частак складаецца намёт i ўмееш 
яго паставіць

10. Ведаеш, што трэба браць з сабою на выезд 
i ўмееш самастойна спакаваць рэчы ў заплечнік.

II Зорка

Чырвоная сцежка

Месца на подпіс i дату

Санітар

1.  Можаш знайсці вызначаныя лекі ў аптэчцы і праверыць тэр-
мін іх прыдатнасці.

2.  Ведаеш нумары экстранных службаў: хуткай дапамогі, па-
жарнай службы і міліцыі, а таксама агульны нумар экстран-
най дапамогі.

3.  Ведаеш, якую інфармацыю трэба прадстаўляць экстранным 
службам пры паведамленні аб аварыі / здарэнні.

4.  Ведаеш правілы паводзінаў у выпадку аўтамабільнай аварыі.
5.  Ведаеш, што такое сардэчна-лёгачная рэанімацыя (СЛР) і як 

яе трэба праводзіць.
6.  Ведаеш, што нельга рабіць пры адкрытым пераломе, падаз-

рэнні на пашкоджанне пазваночніка і эпілепсіі.
7.  Ведаеш ступені абмаражэння і апёкаў і ведаеш, як аказаць 

першую дапамогу, калі яны ўзнікнуць.

Паштальён

1.  Ведаеш свой поўны хатні паштовы адрас.
2.  Маеш адрас электроннай пошты (e-mail), можаш пісаць 

і атрымліваць паведамленні.
3.  Ведаеш, чым адрозніваюцца паміж сабою лісты: прыярытэт-

ны, просты і заказны.
4.  Адпраў паштоўку ці ліст іншаму ваўчаняці альбо каму-

не будзь са сваіх родных.
5.  Можаш знайсці ў інтэрнэце час працы сваёй пошты.
6.  Ведаеш, якім чынам трапляе ліст ад адпраўніка да адрасата.

Чырвоная сцежка

Месца на подпіс i дату

Чырвоная сцежка

Праваднік

1.  Ведаеш галоўныя помнікі архітэктуры свайго горада, можаш 
расказаць, дзе яны знаходзяцца і як да іх дабрацца.

2.  Можаш паказаць шлях да бальніцы, школы, чыгуначнага 
і аўтавакзала, міліцыі, пажарнай станцыі, запраўкі, банкамата 
і іншых месцаў у сваiм раёне (горадзе).

3.  Можаш параўнаць расклад руху аўтобусаў на вэб-сайце і на 
таблічках, устаноўленых на аўтобусных прыпынках у горадзе.

4.  Можаш набыць квіткі на аўтобус ці цягнік для ўсёй зграі.
5.  Можаш дакладна апісаць і намаляваць маршрут да вызнача-

нага месца ў аколіцах свайго раёна.
6.  Ведаеш як мінімум тры легенды, звязаныя з гісторыяй свайго 

рэгіёну.

Месца на подпіс i дату

Чырвоная сцежка

Залатая ручка

1.  Умееш распаліць вогнішча ў складаных умовах (мокрыя дро-
вы, падчас дажджу), ведаеш тры спосабы складання стоса, 
а таксама ў якіх выпадках яны робяцца.

2.  Ведаеш, якая драўніна гарыць ярчэй, а якая даўжэй, i якая 
найлепш падыходзіць для распальвання.

3.  Ведаеш, як выціраць пыл, якія мыйныя сродкі выкарыстоўва-
юцца для мыцця падлогі, панэляў і мэблі.

4.  Можаш заварваць пяць відаў траў; ведаеш, дзе іх можна на-
быць.

5.  Ведаеш, як памыць адзенне ў пральнай машыне i якія 
мыйныя сродкі трэба выкарыстоўваць у залежнасці ад віду 
адзення.

6.  Умееш прыгатаваць гарбату, закіпяціць малако, зварыць 
бульбу і іншую агародніну, а таксама яйкі (укрутую і ўсмятку).

7.  Умееш карыстацца адвёрткай, гаечным і шасцігранным клю-
чом, вызначаць памер ці тып наканечніка, адпаведны шрубе.

Месца на подпіс i дату

Чырвоная сцежка

Месца на подпіс i дату

Кравец

1.  Маеш пры сабе заўсёды камплект да шыцця.
2.  Можаш прышыць нашыўку на форму, прышыць гузік і за-

шыць дзірку ў вопратцы.
3.  Ведаеш як мінімум тры тыпы нітак, а таксама для чаго яны 

вы карыстоўваюцца.
4.  Самастойна зрабіў падушачку для іголак і мяшочак-памочнік.
5.  Ведаеш як мінімум пяць відаў шыўкоў і для чаго яны выкары-

стоўваюцца.
6.  Вышый абраным стылем аднаго з персанажаў «Кнігі 

джунгляў».
7.  Можаш распазнаць пяць відаў тканін.
8.  Падрыхтуеш стужку са сваім іменем, якую ты далучыш да 

татэма зграі пасля дасягнення гэтага навыку.

Чырвоная сцежка

Кухар

1.  Можаш спланаваць меню на адзін дзень летніка са спісам не-
абходных прадуктаў.

2.  Ведаеш, як адчысціць тлушч і нагар ад посуду.
3.  Можаш знайсці рэцэпт абранай стравы і спосаб яе прыгата-

вання ў кулінарнай кнізе альбо ў Інтэрнэце.
4.  Ведаеш 10 розных спецый, а таксама калі яны выкарыстоўва-

юцца.
5.  Падчас заняткаў зграі з дапамогай іншых ваўчанятаў i Акелы 

прыгатаваў выбраны дэсерт. 
6.  Ведаеш асноўныя прынцыпы здаровага харчавання.
7.  Заўсёды ахвотна дапамагаеш дома гатаваць ежу.

Месца на подпіс i дату

Зялёная сцежка

Месца на подпіс i дату

Веласіпедыст

1.  Маеш свой ровар, падтрымліваеш яго ў добрым стане. 
З дапамогай дарослага можаш памяняць ланцуг і заклеіць 
пракол.

2.  Ведаеш, якія элементы трэба праверыць перад выкарыстан-
нем ровара, ведаеш абавязковае роварнае абсталяванне, 
едзеш з шлемам.

3.  Ведаеш i захоўваеш правілы дарожнага руху для веласіпеды-
стаў. Можаш назваць пяць найбольш важных правілаў.

4.  Прыняў удзел у велапрабегу адлегласцю не менш за 50 кіла-
метраў. Зрабіў запіс аб гэтым у сваёй хроніцы.

5.  Можаш намаляваць ровар і апісаць яго будову.
6.  Ездзiш на ровары на зборкі зграі.
7.  Ведаеш, як засцерагчы свой ровар ад крадзяжу, ведаеш роз-

ныя спосабы блакіровак і можаш выкарыстоўваць іх такім чы-
нам, каб найлепш абараніць свой ровар.

Спартовец

1.  Ведаеш правілы гульні: гандбола, футбола, валейбола і бас-
кетбола.

2.  Заўсёды гатовы прыняць удзел у спартыўных мерапрыем-
ствах зграі.

3.  Рэгулярна прымаеш удзел у пазакласных спартыўных мера-
прыемствах: басейн, секцыі, спаборніцтвы і інш.

4.  Можаш назваць 30 спартыўных дысцыплін і пяць залатых 
алімпійскіх прызёраў Беларусі.

5.  Разам з Акелай падрыхтуеш паласу перашкодаў для заняткаў 
зграі (мінімум 10 перашкодаў).

6.  Прыняў удзел як мінімум у двух спартыўных спаборніцтвах, 
арганізаваных у школе ці за яе межамі.

Зялёная сцежка

Месца на подпіс i дату



9594

Зялёная сцежка

Месца на подпіс i дату

Плывец

1.  Умееш плаваць. Можаш праплыць 100 метраў выбраным 
стылем.

2.  Выцягнуў які-небудзь прадмет са дна басейна (глыбінёй 
1,5 м).

3.  Ведаеш, як апранаць выратавальную камізэльку і калі ёй трэ-
ба карыстацца.

4.  Ведаеш правілы бяспекі і гігіены падчас купання. Ведаеш, дзе 
можна, а дзе нельга купацца.

5.  Умееш плаваць у трох розных стылях.
6.  Рэгулярна ходзіш у басейн.

Зялёная сцежка

Рыбак

1.  Маеш уласную вуду і ведаеш, як ёю карыстацца.
2.  Умееш прывязваць кручок і паплавок да лескі, ведаеш, як імі 

карыстацца.
3.  Ведаеш, якія тыпы прынады выкарыстоўваць у залежнасці ад 

віду рыб.
4.  Злавіў як мінімум чатыры рыбы, зафіксаваў гэта фотаздым-

камі і апісаў у сваёй хроніцы.
5.  Ведаеш, як выглядаюць і якія звычкі маюць не менш за шэсць 

відаў рыб.
6.  Ведаеш і можаш апісаць як мінімум 4 віды рыбалкі.

Месца на подпіс i дату

Белая сцежка

Знаўца Евангелля

1.  Можаш паказаць на мапе Палесціны найбольш важныя мес-
цы, дзе жыў і падарожнічаў Езус.

2.  Можаш расказаць чатыры прыпавесці з Евангелля і растлу-
мачыць іх значэнне.

3.  Можаш знайсці выбраную падзею з жыцця Езуса ва ўсіх Еван-
геллях.

4.  Ведаеш і можаш апісаць падзеі з жыцця Езуса і Марыі, якія 
згадваюцца ў таямніцах Ружанца.

5.  Ведаеш імёны 12 апосталаў, можаш расказаць тры гісторыі 
з іх жыцця.

6.  Можаш знайсці вызначаны ўрывак з Евангелля.

Месца на подпіс i дату

Зялёная сцежка

Добры гулец

1.  Выконваеш правілы гульні і заўсёды гуляеш сумленна, дапа-
магаеш слабейшым i ўмееш прайграваць.

2.  Заўсёды гуляеш з адданасцю і падтрымліваеш камандны дух.
3.  Умееш судзіць. Можаш судзіць гульні зграі ў трох розных дыс-

цыплінах.
4.  Ведаеш, як вырашаць спрэчкі падчас гульняў і забаваў, да-

памагаеш Акеле і заклікаеш іншых ваўчанятаў да супольнай 
забавы.

5.  Можаш быць капітанам у камандных гульнях, прымаць сама-
стойныя рашэнні, слухаючы ўсю каманду.

6.  Можаш арганізаваць 30-хвілінныя фізічныя практыкаванні 
для ўсёй зграі, падчас якіх навучыш іншых ваўчанятаў дзвюм 
новым гульням.

Месца на подпіс i дату



9998

Белая сцежка

Месца на подпіс i дату

Міністрант

1.  Ведаеш, хто такі мiнiстрант i яго абавязкі, умееш служыць пры 
алтары на святой Імшы.

2.  Ведаеш назвы і функцыі ўсіх літургічных прадметаў, неабход-
ных для цэлебрацыі святой Імшы.

3.  Умееш падрыхтаваць алтар, келіх і ўсе іншыя прадметы да 
Імшы

4.  Ведаеш імёны і прозвішчы пробашча i іншых святароў сваёй 
парафіі, дэкана і біскупа дыяцэзii.

5.  Ведаеш абавязкі лектара.
6.  Ведаеш ход святой Імшы, якія яе часткі праводзяцца каля ал-

тара, а якія каля амбоны.
7.  Ведаеш, што такое сутана, арнат, стула, цынгулюм, альба і ка-

ларатка.

Белая сцежка

Літургіст

1.  Ведаеш, чым адрозніваецца ўрачыстасць ад свята і ўспаміну, 
а таксама можаш назваць перыяды літургічнага года і іх ко-
леры.

2.  Ведаеш колеры арнатаў, можаш пералічыць іх і расказаць, 
калі яны ўжываюцца.

3.  Ведаеш сем сакрамэнтаў, а таксама калі іх можна прымаць.
4.  Можаш растлумачыць, чым з’яўляецца Святое Пісанне і як 

яно падзелена.
5.  Ведаеш сталыя часткі святой Імшы на лацінскай мове.
6.  Прачытаў чытанне падчас некалькіх святых Імшаў альбо за-

спяваў псальм на святой Імшы.
7.  Ведаеш, што такое падзел на літургічныя гады.

Месца на подпіс i дату

Белая сцежка

Месца на подпіс i дату

Знаўца святых

1.  Ведаеш пяць святых, звязаных з нашай краінай і можаш 
раска заць зграі іх гісторыі.

2.  Ведаеш двух дактароў Касцёла і можаш расказаць гісторыю іх 
жыцця.

3.  Ведаеш, што азначае тытул «благаслаўлёны», і як выглядае 
працэс яго прысваення.

4.  Ведаеш, што значыць быць святым Каталіцкага Касцёла і якія 
ўмовы павінны быць выкананы для кананізацыі.

5.  Ведаеш тры гісторыі святых дзяцей, i апісаў іх у сваёй хроніцы.
6.  Ведаеш імёны прынамсі 15 святых і ведаеш, заступнікамі каго 

або чаго яны з’яўляюцца.
7.  Ведаеш галоўных нябесных заступнікаў Беларусі і Еўропы.
8.  Ведаеш, што такое рэліквіі і чые рэліквіі ёсць у тваёй парафіі.

Белая сцежка

Пілігрым

1.  Прыняў удзел не менш чым у дзвюх пешых пілігрымках.
2.  Ведаеш, што такое Шлях святога Якуба, куды ён вядзе і дзе 

знаходзіцца бліжэйшы яго ўчастак.
3.  Ведаеш месцы рэлiгiйнага культу ў Беларусі і коратка можаш 

расказаць пра іх (мінімум 4).
4.  Ведаеш і коратка раскажаш гісторыю іконы Маці Божай Буд-

слаўскай.
5.  Можаш назваць некалькі санктуарыяў Маці Божай у суседніх 

краінах.
6.  Можаш назваць некалькі звычаяў, звязаных з пілігрымкамі.

Месца на подпіс i дату

Сіняя сцежка

Акцёр

1.  Ведаеш некалькі прыёмаў экспрэсii (выражэння эмоцый) 
і можаш растлумачыць, у чым іх сутнасць. Умееш правільна 
імі карыстацца.

2.  Ахвотна ўдзельнічаеш у сцэнках i прадстаўленнях зграі на во-
гнішчы.

3.  Падрыхтуеш касцюмы ці рэквізіт для выкарыстання падчас 
вячэрняга вогнішча.

4.  З дапамогай Акелы навучыш зграю новым метадам экспрэсii. 
5.  Ведаеш, чым тэатр адрозніваецца ад оперы і кіно.

Месца на подпіс i дату

Географ

1.  Ведаеш усе кантыненты (мацерыкі) і можаш паказаць іх на 
мапе.

2.  Ведаеш назвы ўсіх еўрапейскіх краінаў і можаш назваць сталі-
цы 10-ці з іх.

3.  Можаш назваць пяць найбуйнейшых па колькасці насель-
ніцтва гарадоў Беларусі.

4.  Ведаеш самую высокую гару і самую доўгую раку на кожным 
кантыненце і можаш знайсці іх на карце.

5.  Ведаеш як мінімум тры тыпы мапаў і можаш растлумачыць, 
для чаго яны патрэбныя.

6.  Ведаеш, як рэльеф і блізкасць да мора ўплываюць на клімат.

Месца на подпіс i дату

Сіняя сцежка

Сіняя сцежка

Месца на подпіс i дату

Агент

1.  Ведаеш азбуку Морзэ і ўмееш свабодна карыстацца ёй у пісь-
мовай форме.

2.  Можаш прыняць і адправіць паведамленне ў азбуцы Морзэ 
з адлегласці не менш за 30 крокаў.

3.  Ведаеш як мінімум 10 розных шыфраў.
4.  Арганізуеш для зграі гульню з выкарыстаннем патрульных 

знакаў.
5.  Умееш распазнаць 8 з 10 прадметаў навобмацак, слых і нюх.

Сіняя сцежка

Рэпарцёр

1.  Ведаеш, чым адрозніваюцца паміж сабой штомесячная, квар-
тальная, штотыднёвая і штодзённая газета, а таксама часопіс 
ад газеты.

2.  Вядзеш сваю хроніку сістэматычна і ўважліва, дапаўняеш яе 
фотаздымкамі і малюнкамі.

3.  Возьмеш інтэрв’ю ў скаўта-вандроўніка пра гісторыю яго 
скаўцкага жыцця і напішаш аб гэтым у хроніцы.

4.  Напішаш артыкул пра нейкую значную падзею ў зграі ваўча-
нятаў для парафіяльнай газеты або сайта.

5.  У хроніцы зграі дапоўніш апісанне аднаго дня летніка, да-
даўшы фотаздымкі і малюнкі.

6.  Твой стыль пісьма граматычна правільны, культурны і ў цябе 
багаты слоўнікавы запас.

Месца на подпіс i дату

Сіняя сцежка

Месца на подпіс i дату

Астраном

1.  Можаш знайсці на небе сем сузор’яў.
2.  Маеш уласны глобус зорнага неба і можаш сказаць, якія су-

зор’і будуць бачныя ў вызначаны час.
3.  Можаш назваць ўсе планеты Сонечнай сістэмы і 15 сузор’яў .
4.  Ведаеш, што такое галактыка і як называецца галактыка, 

у якой знаходзіцца Зямля.
5.  На выездзе зграі паказаў Акеле бачны на небе фрагмент поя-

са Млечнага Шляху.
6.  Ведаеш, чым астэроід адрозніваецца ад метэароіда, метэа-

рыта і метэора.
7.  Ведаеш прылады для назірання за небам, а таксама дзе зна-

ходзіцца бліжэйшая астранамічная абсерваторыя.
8.  Ведаеш, як адбываецца сонечнае і месяцавае зацьменне.

Сіняя сцежка

Ваўчанё Еўропы

1.  Ведаеш, колькі краін у Еўропе, іх назвы, сталіцы і сцягі 20-ці з іх.
2.  Ведаеш біяграфію св. Бэнэдыкта, галоўнага заступніка Еўро-

пы, і аднаго са святых: св. Тэрэзы Бэнэдыкты ад Крыжа, 
св. Брыгiты, св. Кацярыны Сіенскай альбо святых Кірыла і Мя-
тода.

3.  Адправіў ліст ці e-mail ваўчаняці з іншай еўрапейскай краіны, 
вывучыў некалькі фраз на яго роднай мове.

4.  Выберы адну традыцыю, якая існуе ў Беларусі і ў пяці іншых 
еўрапейскіх краінах. Параўнай звычаі, звязаныя з гэтым.

5.  Можаш прадставіцца і сказаць некалькі фраз на трох замеж-
ных мовах, і на адной з іх можаш адказаць на некалькі пытан-
няў пра сябе.

6.  Ведаеш назвы самай высокай гары, самай доўгай ракі і сама-
га глыбокага возера ў Еўропе.

7.  Ведаеш, якая еўрапейская краіна самая вялікая, а якая самая 
маленькая, можаш паказаць іх на мапе.

Месца на подпіс i дату

Жоўтая сцежка

Электрык

1.  Ведаеш, што такое засцерагальнікі, можаш знайсці іх у лю-
бым будынку. Ведаеш, як адключыць электрычнасць ва ўсёй 
кватэры ці доме.

2.  Можаш памяняць лямпачку і батарэйку ў сваiм ліхтарыку.
3.  Ведаеш чатыры тыпы лямпачак, іх асаблівасці і назначэнне.
4.  З дапамогай дарослага змайстраваў ліхтарык з выключаль-

нікам, выкарыстоўваючы лямпачку і батарэйку.
5.  Ведаеш правілы бяспекі, звязаныя з электрычнасцю, і якая 

небяспека можа здарыцца ў выніку іх невыканання.
6.  Ведаеш розніцу паміж батарэйкамі і акумулятарамі, а такса-

ма асноўныя прынцыпы зарадкі акумулятараў.

Месца на подпіс i дату

108

Сіняя сцежка

Вандроўнік

1.  Наведаў чатыры краіны і паказаў фатаграфіі кожнай з іх.
2.  Ведаеш як мінімум пяць розных тыпаў турыстычных славута-

сцяў у тваім рэгіёне.
3.  Наведаў тры нацыянальныя паркі/ запаведнікі, можаш рас-

казаць, што робіць іх унікальнымі.
4.  Вядзеш кнігу сваіх падарожжаў, у якую заносіш усе свае па-

ездкі.
5.  Умееш карыстацца мапаю, паказаў шлях да пункта, вызнача-

нага Акелай.
6.  Расказаў пра 10 найпрыгажэйшых месцаў свету, якія б ты ха-

цеў наведаць.
7.  Ведаеш, што трэба ўзяць з сабой у паездку ў залежнасці ад яе 

характару і працягласці.

Месца на подпіс i дату

Жоўтая сцежка

Месца на подпіс i дату

Фатограф

1.  Маеш уласную фотакамеру і ведаеш яе функцыі.
2.  Прадставіў ваўчанятам калекцыю цікавых фотаздымкаў 

з жыцця зграі, зробленых табою.
3.  Зрабіў альбом, у якім будуць фотаздымкі з жыцця тваёй сям’і 

з апісаннямі.
4.  Можаш сярод сваіх фотаздымкаў паказаць мінімум пяць роз-

ных тыпаў фатаграфій і растлумачыць іх прызначэнне.
5.  Ведаеш розныя тыпы аб’ектываў камер і для чаго яны выка-

рыстоўваюцца.
6.  Можаш расказаць, як адбываецца працэс праяўкі фота 

з плёнкі.

Жоўтая сцежка

Лагернік

1.  Маеш заўсёды пры сабе мяшочак-памочнік. 
2.  Правёў у намёце не менш за 10 дзён.
3.  На выездах заўсёды трымаеш свае рэчы ў парадку.
4.  Падчас зборак зграі ў лесе падтрымліваеш там заўсёды чысці-

ню і парадак.
5.  Змайстраваў простую лагерную прыладу, якая будзе выкары-

стоўвацца на працягу ўсяго выезду зграі.
6.  Ведаеш правілы карыстання пілой, сякерай і рыдлёўкай, 

а таксама для чаго яны выкарыстоўваюцца і як абараніць іх 
ад пашкоджанняў.

7.  Ведаеш прынамсі шэсць розных вузлоў і можаш пералічыць 
спосабы іх выкарыстання ў лагеры.

8.  Ведаеш тры тыпы намётаў з рознай канструкцыяй.

Месца на подпіс i дату

Жоўтая сцежка

Месца на подпіс i дату

Садоўнік

1.  Умееш падрыхтаваць глебу і гаршчок для пасадкі альбо пера-
садкі расліны.

2.  Прынамсі тры месяцы самастойна даглядаў у хаце ці іншым 
месцы кветку ў гаршчку.

3.  Перасадзіў кветку ў гаршчок большага памеру і ведаеш, для 
чаго гэта робіцца.

4.  Вырасціў два віды агародніны (на ўласны выбар) з насення.
5.  Ведаеш, як робіцца прышчэпка раслінаў.
6.  Даведаўся, як правільна клапаціцца пра тры віды кветак, вы-

значаных Акелай.

Жоўтая сцежка

Музыкант

1.  Умееш добра іграць на якім-небудзь інструменце і выкары-
стоўваеш яго на музычных занятках зграі.

2.  Можаш самастойна навучыць зграю новай песні.
3.  Маеш свой спеўнік і захоўваеш яго ў належным стане, бярэш 

яго на кожную сустрэчу і выезд.
4.  Ведаеш на памяць каля 10-цi ваўчаняцкiх (скаўцкiх) песень 

і любіш іх спяваць.
5.  Можаш назваць i напісаць на нотным лісце сем нот і два 

ключы.
6.  Ведаеш імёны і прозвішчы пяці вядомых спевакоў і пяці вядо-

мых музыкаў, расказаў што-небудзь цікавае пра кожнага з іх.
7.  Ведаеш пяць розных музычных жанраў і можаш прывесці 

прыклады калектываў, якія працуюць ў кожным з іх.

Месца на подпіс i дату

НататкіЖоўтая сцежка

Мастак

1.  Рэгулярна займаешся адным з відаў мастацтва: жывапісам, 
графікай, керамікай і г.д.

2.  Ведаеш, як падрыхтаваць працоўнае месца і якія інструменты 
табе спатрэбяцца.

3.  Ведаеш розныя тыпы матэрыялаў (напрыклад, фарбы, гліны 
i г. д.), якія выкарыстоўваюцца ў тваёй галіне, і можаш на-
зваць найбольш важныя адрозненні паміж імі.

4.  Клапоцішся пра свае працоўныя інструменты і ведаеш, як 
з імі абыходзіцца, каб яны маглі служыць табе як мага даўжэй.

5.  Можаш апісаць увесь працэс вытворчасці ад падрыхтоўкі 
матэрыялаў да гатовай працы.

6.  Зрабіў нейкае ўпрыгожванне альбо карысны прадмет для 
месца зборкі зграі.

7.  Разам з Акелай падрыхтаваў для ўсёй зграі заняткі, якія даз-
волілі астатнім ваўчанятам пазнаёміцца з тваёй сферай мас-
тацтва.

Месца на подпіс i дату

